
Hamahiru urte pasa dira Serbiako
soldaduek 8.800 lagun akabatu
zituztenetik Bosnia eta Herzegovinako
Srebrenica herrian, nazioarteak beste
alde batera begiratzen zuen bitartean.
Egun, oraindik, sarraski haren memoria
berreskuratzeko lanean jarraitzen dute
Hajra Catic eta Hatidza Mehmedovic
Bosniako gerraren biktimek.

- D E A B R U A R E N  A B O K A T U A  -

Euskal Herrian monologoak egiten hastea ere...
Zergatik ez? Ez da beste munduko ezer
behar. Pertsona bat, mikrofono bat, eta gra-
zia pixka batekin kontatzeko moduko zer-
bait. Hori edukita, funtzionatzeko osagai
guztiak daude Euskal Herrian.

Esadazu Euskal Herrian edozeri buruz egin dai-
tekeela barre.
Ñabardurak ñabardura, bai. Neskak utzi nau,
kotxea izorratu zait, kaka zapaldu dut, eta
zer? Galtzen den azken gauza ez da esperan-
tza, umorea baizik.

Bai zera, Sestao eta Mauleren arteko errefe-
rentzia-muga umorea baino berantago galduko
dugu!
Internetek erreferentzia asko zabaldu eta
berdindu ditu. Izugarri globalizatu da umo-
rea. Txiste puntualak egokitu eta aurrera, ez
da arazorik egoten.

Jakina, zu aktorea, gidoilaria, umorista, aur-
kezlea... zarelako izango da!
Ez daukat erremediorik, hombre txaranga
horietako bat naiz.

Diozuna baino langileagoa ez ote zaren...
Inprobisatzea asko gustatzen zait, baina beti
ere bizkarrak gidoi sendo batekin estalita.
Antzezten dudanean ere neu naiz, baina
enfasia jarri, narratu, eta trantsizioak zaintze-
ko lan dexente egiten dut.

Ez esan txisteen grazia ere aurreikusten
duzula.
Egin ahala jabetzen zara esku artean duzu-
naz. Gerta liteke izartzat zenuen ateraldia
besterik gabe pasatzea, eta huskeriatzat
zenuenak arrakasta lortzea. Publikoa da
barometrorik onena.

Ederki geratu zaizu...
Idatzita dagoenak eta ikusten denak ez dau-
kate zerikusirik. Gorputz espresioak dena
aldatzen du. Askotan, errazago egingo genu-
ke barre nire monologo bat audiorik gabe
ikusita paperean irakurrita baino.

Glamour gutxiko aktore baten seinale da hori.
Horregatik bazkaltzen duzu zure publikoarekin?
Oso baliagarria zait. Uneoro gauzak molda-
tu eta egokitzeko balio dit. Oholtzara igo-
tzean, “zer arraio esan behar digu honek”
pentsatzen dute denek, eta fuerte hastea
komeni da. Horretarako primeran datorkit
publikoko aurpegiekin aurrez familiariza-
tzea.

Euskarazko monologoekin familiarizatuko
gara?
Ikastola garaian zibarekin gertatzen zena ger-
tatzen da, moden menpe gaudela. Baina oso
modalidade eskuragarria da, eta jendeak
eremu txikietan egiten duena eremu handia-
gotara eramango balu, harrobi galanta lego-
ke. Talentua badago. n

Taberna-zuloan, gaztetxean, antzokian edo parkeko
auzo-afarian, oholtza gainera igo eta barrez lehertzen

utzi zintuena? Bera da.

Sustrai Colina
Argazkia: Gotzon Aranburu

Jon Plazaola | Ero eta bero

“Galtzen den azken
gauza ez da esperantza,

umorea baizik”

1995. urteko uztailean Serbiako soldaduek bortizki kolpatu zuten Bosnia eta Herzegovinako
Srebrenica herria. Egun gutxiren buruan 8.800 lagun inguru hil zituzten, ofizialki.

Srebrenica kasko urdinen babespean zegoela gertatu zen sarraskia eta Nazio Batuen
Erakundearen historiako orrialderik ilunenetakoa idatzi zen horrela.

-  A S T E K O  G A I A  --  A S T E K O  G A I A  -

Injustiziaren hobiak,
memoriaren habiak

Srebrenica

Hatidza Mehmedovic eta Hajra Catic Bosniako gerraren biktima talde hainbatekin batera izan dira berriki
Euskal Herrian, SOS Balcanesek gonbidaturik.

Oier Guillan

- S r e b r e n i c a-

HAMAHIRU URTE PASA BADIRA ERE, nahikoa
da edozein egunetan telebista piztea gaiaren
zoritxarreko gaurkotasuna antzemateko:
1936ko Gerrako hobien afera, Gazako
sarraskia… Teknologia berrien garaiotan,
informazioa kiloka zenbatzen dugun hone-
tan, munduan barreiatutako gatazketan bada
memoria zati txiki bat urratu nahi duten
milaka gorpu galdu, milaka istorio eta amets
ahantzi. Srebrenica Bosniako gerran gertatu-
takoaren isla bat baino ez da, baina islarik
lazgarriena agian.

Bosniarrekin hitz egiten baduzu harritu-
ko zaitu Titoren garaia ments dutela behin
eta ber riz entzuteak, komunismoaren
garaia, denbora luzez elkarbizitza errealita-
te bat izan zelako. Elkarbizitza hain errotu-
ta bazegoen, zergatik sortu zen gerra?
Nola gerta daiteke kasik egun batetik bes-
tera betiko bizilagunak betiko bizilagunen
aurka jartzea? Bosniako gerra ulertezina da
nazioarteko iritzi publikoaren parte handi
batentzat. Bosniarren erantzunetan ere
harridura topatuko duzu sar ri , botere
guneetatik piztu den gerra izan zela esango
baitizute askok. Komunismoak Europa
bar ruan ekonomikoki indar tsua zen
herrialdea sortu zuelako, hain zuzen ere,
esango dizute besteek.

Hajra Catic eta Hatidza Mehmedovic Bos-
niako gerraren biktima talde hainbatekin bate-
ra izan dira berriki Euskal Herrian, SOS Bal-
canes elkarteak gonbidaturik. Ahoz aho
zabaltzen den memoria da haiena, aurpegitik
aurpegira sortzen den historia ez idatzia.
Nazioarteak eta bereziki Nazio Batuen Era-
kundeak (NBE) Srebrenican edukitako argitu
gabeko arduraren eraginez, ahanzturan eror-
tzeko arriskua izan du sarraskiak. Horregatik
agian Caticek eta Mehmedovicek etengabe
luzatzen diote jendeari Srebrenican kokatua
dagoen Potocari izeneko oroimen gunera joa-
teko gonbita. Behinola mutu gelditutako gor-
puek, aurpegiek, begi keinuek, memoriaren
justizia behintzat jaso dezaten.

1995eko uztaila
1995. urteko uztailean Serbiako soldaduak,
edo bosniarrek esaten dieten bezala “chetni-
kak”, herrian sartu zirenean Srebrenica Bos-
nia ekialdeko gune babestuetako bat zen,
Gorazde eta Zeparekin batera. NBEk izen-
datu zituen gune babestu haiek, serbiarrek
okupatutako lurraldean irla bakanduen
moduan gelditutako populazioak nolabait
babestearren. Srebrenicako kasuan herrita-
rrek kasko urdinei beren armak eman behar
izan zizkieten, haien babesaren truke.

Hiru argazki hauetan, Potocariko irudiak ikus daitezke; Srebrenican dago Potocari. Oroimen gune honek memoriaren justizia jasotzea du
helburu. Eskuineko argazkian Hatidza Mehmedovic ageri da.

Gorazde izan zen, gerraren hasieran herrita-
rrek berauek antolatutako erresistentziari
esker, bizirautea lortu zuen Bosnia ekialdeko
gune babestu bakarra.

Kasko urdinek Srebrenican hartu zuten
ostatu eta nolabaiteko babesaren bermea
egon zen puska batean, baina hala ere janaria
ez zen iristen eta bonbardaketek etengabe
jarraitzen zuten. Holandako kasko urdinak
zeuden Srebrenican serbiarrek 1995eko
uztailaren 11n herria okupatu zutenean.
Caticek eta Mehmedovicek oroitzen dute-
nez, “1995eko ekainean gerrak okerrera egin
zuen. Uztailaren 11n Ratko Mladic Srebreni-
can sartu zen eta kasko urdinek ez
zuten ezer egin”. Argitu gabeko
zalantzek eta usain txarreko susmo-
ek pisu handia hartu dute denbora-
rekin kasko urdinen jokaeraren
inguruan. Srebrenicakoa gertatu
baino lehen Sarajevoko setioan ser-
biarrek hainbat kasko urdin harra-
patu eta giza ezkutu gisa erabili
zituzten. Haien askapenaren truke
zerbait itundu zen, baina ez da
inoiz jakin zer. Handik oso gutxira,
eta gerra amaierako akordioak
bidean zirela jakinik, Srebrenica erori eta
egun gutxian 8.800 pertsona akabatu zituz-
ten chetnikek, inolako eragozpenik gabe.

Begien ispilua
Caticek eta Mehmedovicek beren testigantza
konpartitzen duten bakoitzean aurpegiak
eraldatzen zaizkie, saminez. Hala ere, ahal
den guztietan kontatzeko beharra aitortzen
dute. Srebrenicako sarraskia dela-eta dena
galdu dutela azpimarratzen dute behin eta
berriz, justizia bilatzea eta memoria berres-
kuratzea dela bizitzeko gelditzen zaien arra-
zoi bakarra.

Caticek aipatu duenez, Srebrenica gune
babestua izendatzean gerra bukatzear zela

pentsatu zuen, baina 1995eko uztailean jauzi
zitzaion errealitatea: ez zituen inork babestu
nahi. “XX. mendea izanik ere, genozidioa
mundu guztiaren aurrean gertatu zen, inork
ez gintuen lagundu. Nazioarteko komunita-
teak huts egin digu”, gaineratu du Caticek.
Beraren semeak laguntza eskatu zuen irratiz;
“ez badugu laguntzarik jasotzen, entzuten ari
zareten hau ziur aski nire azken mezua izango
da”. Haren gorpua ez da oraindik azaldu.
Caticen semeak azken mezua bidaltzen zuen
bitartean, eraikin berean Nazio Batuetako
informatzaileek kontrako datuak zabaltzen
zituzten. “Egoera normalizatzen ari zela esa-

ten zuten. Kasko urdinek kontaktua
zuten soldadu serbiarrekin; Srebre-
nican gertatutakoa planifikatua egon
zen. Setioak iraun zuen bitartean
serbiarrek zibilak tirokatu zituzten,
baina kasko urdinek ez zuten tiro
bakar bat bota, ezta airera ere”.

Serbiarrek Srebrenica hartu eta
kasko urdin holandarrak joan zire-
nean, uniformeak trukatu eta elka-
rrekin argazkia atera zuten, adiski-
detasun keinu gisa. Mehmedovicek
etengabe errepikatzen du, ahapeka:

“Nik dena ikusi nuen. Bazekiten zer gertatu-
ko zen, eta grazia egiten zien”.

Genozidioa
Daytoneko akordioak sinatu eta gero, Ser-
biak tantaka eman dizkio Hagako epaitegiari
gerrako sarraskien arduraduntzat jo izan
direnak, Europako Batasunean sartzeko
estrategiaren eta urratsen arabera batik bat.
Izen ezagunenen artean daude Slobodan
Milosevic eta Radovan Karadzic. Zerrenda
horretan goiko postuetan dago ustez desa-
gertua dagoen Ratko Mladic ere, Srebrenica-
koa pertsonalki zuzendu zuena.

Mehmedovicek dioenez ezin zuten gerta-
tuko zena imajinatu. Mladic herrira sartu

Nola gerta daiteke bat-

batean betiko bizilagunak

betiko bizilagunen aurka

jartzea? Bosniako gerra

ulertezina da nazioarteko

iritzi publikoaren parte

handi batentzat 

besterik ez nuen pentsatu”. Autobusetan
sartu orduko serbiarrek basoko inor ez zela
bizirik iritsiko esan zieten. Ez zuten sinetsi,
ezinezkotzat jotzen zuten horrenbeste jende
hiltzea, baina egunak pasa ahala ez zen inor
iritsi. Orain urtebete Mehmedovicen seme

baten hezurrak azaldu dira hobi
komun batean.

Potocari
Catic eta Mehmedovic Srebrenica-
ko emakumeen eta amen elkarte-
koak dira, hurrenez hurren. Cati-
cek Tuzlan egiten du lan,
desagertutako milaka aurpegiren
argazkiekin josita dagoen egoi-
tzan. Mehmedovicek berriz, Sre-
brenicarako bidea egin zuen gerra
amaituta, eta han kokatu zuen

elkartea. Egun, sarraskia burutu zen lekuan
Potocari oroimen gunea dago.

Ofizialki Bosnia eta Herzegovina existitu
existitzen den arren, bi lurraldetan banatuta

zenean bere agerpenaren xehetasunak tentu
handiz zaindu zituen; “mikrofonoa hartu
zuen bideokameren aurrean, eta zera esan
zuen: ez da ezer txarrik gertatuko. Haurrei
gozokiak botatzen zizkien, guri ogia txaku-
rrak baikinan, eta Tuzlara eramango gintuz-
tela azpimarratzen zuen. Gero
kamerak itzaltzeko agindu zuen,
autobusetan sartu zituzten emaku-
meak eta hamabi urtetik beherako
haurrak, eta gizonezkoak basotik
lurralde librera oinez bidaliko zituz-
tela esan zigun”.

Basoko bidea hartu zuten Meh-
medovicen bi semeek eta senarrak:
“Ez nekien guretzat azken agurra
zenik, eta hala ere banaketa oso
zaila izan zen. Une jakin batean niri
ere oinez joateko esan zidaten,
baina azkenean autobus batean sartzea lortu
nuen, kostata. Une horretan horrek ez zuen
esanahi berezirik, bide luzea zela oinez egite-
ko eta gizonezkoek gosea pasako zutela, hori

Dzermina Dogo gerraostea bizi
duten gazteen isla da. Hobien gai-
nean habiak eraikitzeko ardura eto-
rri zaio bere belaunaldiari. Bere
aitak gerra hastean Gorazdetik
kanpora bidali zuen ama eta anaia-
rekin. Dogo gerra amaitzean itzuli
zen hara, eta orain tarteka itzultzai-
le lanak betetzen ditu, besteak
beste SOS Balcanesekin, urteekin
gerraren oihartzun mediatikoa
pasa arren lanean jarraitzen duen
taldea.

Gerra hastean erbestera joan
zinen ama eta anaiarekin. Zer
gogoratzen duzu?
Nik zazpi urte nituen eta ez dut
gauza askorik gogoratzen. Nire aitak
Serbiara bidali gintuen hasieran,
izeba baten etxera, eta mugan ikusi-
tako irudi batek zirrara eragin zidan:
gizon bat zegoen bandera bati lotuta
buruz behera, guztiz kolpatuta. Ser-
biarrek jarria zuten, bosniarroi zetor-
kiguna iragartzeko. Serbian egonik,
hilabete batera Bosniako errefuxia-
tuak bilatzen ari zirela zabaldu zen,
eta Gurutze Gorriaren bidez Mazedo-
niara egin genuen ihes. Handik hila-
bete batzuetara Europar Batasunak
hainbat herrialdetan banatu zituen
errefuxiatuak, eta gu Coruñara joan
ginen. 

Nolakoa izan zen itzulera?
Oso gogorra. Niregatik balitz ez nin-
tzen itzuliko, baina nire aitak gerra
osoa eman zuen Gorazde defenda-
tzen, eta gerra amaitzean ez zuen utzi
nahi. Azkenean 1998ko abuztuan
itzuli ginen. Gogoan dut Sarajevoko
aireportura iristean hondakinak bes-
terik ez zeudela, hura ez zen aireportu

bat ez ezer. Gero Gorazdeko bidea
hartu genuenean dena erabat suntsi-
tuta zegoela ikusi nuen.

Gazteen artean gerra aipatzen da?
Ez asko, urte batzuk pasa baitira
jada. Nire adinekoek edo gazteagoek
ez dute oso ondo gogoratzen gerra.
Hala ere, senideak galdu zituztenek
inoiz amaituko ez den zauria dute
zabalik. Ni orain Sarajevon bizi naiz,
hiri nahiko handia da non bosniarrak,
kroaziarrak eta serbiarrak elkarrekin
bizi garen, elkarrekin ateratzen
garen… Guretzat presenteago dago
egoera ekonomiko eta politikoa,
gerra baino. Ikasketak amaitu arren
gazteontzat ez dago etorkizunik. Gai-
nera orain ari da azaleratzen gerrako
trauma asko. Bortizkeria asko dago
Sarajevon, kontu handiz ibili behar
duzu non ateratzen zaren, norekin…
Eromena da, ez dago segurtasunik.
Bosniako bi errepubliketan egitura
ezberdinak daude, polizia ezberdinak,
eta horrek kontrabandoa errazten du,
armak, droga, prostituzioa, mafia…
Ni Sarajevon kartzelan bezala senti-
tzen naiz. Nire ametsa Donostian
bizitzea litzateke.

Dzermina Dogo
“Orain ari da azaleratzen gerrako trauma asko”

Usain txarreko susmoak

daude kasko urdinen

jokaeraren inguruan.

Srebrenica erori eta egun

gutxian 8.800 pertsona

akabatu zituzten

chetnikek, inolako

eragozpenik gabe

gelditu da: federazio kroaziar-musulmana
batetik eta Srpska izeneko errepublika beste-
tik, serbiarren agintepean gelditu dena.
Jende asko ez da oraindik ausartzen beren
etxeetara, Srprskara, itzultzen. Mehmedovi-
centzat ere ez da erraza izan. Potocariko
gunea lortzeko borroka latza egin behar izan
zuten, eta Europatik presionatu zutelako
lortu zuten. Srebrenica ez da mamuen herria,
baina ia. Mehmedovicen arabera, sarraskian
parte hartu zuten askok gaur bizimodu nor-
mala egiten dute, eta haiekin bizi behar du.

Potocarira joateko gonbita onartzen
baduzu Mehmedovicek eginen dizu harrera.
Potocariren aurrean dago serbiarrek jendea
hiltzeko erabili zuten fabrika erraldoia. Meh-
medovicek gauzak gertatu ziren lekuan ber-
tan kontatuko dizu dena, bere
begiekin ikusitakoari batera apurka
bildutako testigantzak lotuz. Fabri-
karen alboan urak estalitako sotoa
erakutsiko dizu; “ikusten duzu
putzu hori? Hor gorpuak daudela
uste dugu, baina ez digute hustu
ahal izateko baimenik eman. Jendea
hil baino lehen torturatu egiten
zuten kasu askotan eta hor, ikus-
ten?, badira oraindik odol arrastoak
dituzten sokamuturrak”. Bisita
egingo diezu agian, eta eskertuko
dizute, baina zaila egingo zaizu
entzuten duzun guztia onartzea.

Mehmedovicen elkarteak hainbat lan
burutzen ditu, Caticenak bezala: Srebrenica-
ra euren etxera itzuli nahi duen jendeari
nekazal baliabideak erraztu, gertatutakoaren
inguruko informazioa bildu eta argitaratu,
sarraskiaren arduradunen jazarpena egin eta
justizia aldarrikatu, hobi komunak bilatu eta
gorpuak identifikatu. Hobi komunen gaia

arantzatsua da. Bizirik gelditu direnek per-
tsona maitatuen gorpuak aurkitu eta Potoca-
rin ehorztea besterik ez dute nahi. Horreta-
rako gorpuaren %75a topatu behar da
lehenik; zatiak besterik azaldu ez direnen
kasuan jendea oraindik ehorzteko zain dago.
Serbiarrek hobi nagusietara botatzen zituz-
ten gorpuak, eta gero bigarren mailako
hobietan banatzen zituzten berriz, aztarnak
ezabatzeko. Mehmedovicen senarraren hiru
hezur azaldu dira orain arte, hiru hobi ezber-
dinetan. Duela urtebete azaldutako semea-
ren gorpuarekin zorte handiagoa izan du,
osorik baitzegoen. Hala ere identifikazioa
DNA probaren bidez egiten da eta, semea-
ren gorpua arroparik gabe edo objektu per-
tsonalik gabe azaldu zenez, ez daki gorpua

bietako zeinena den.
Caticen hitzetan, Srebrenicatik

bota egin zituzten eta serbiar
askok uste zuen ez zirela itzuliko:
“Bada bere lorategian hobiak
dituenik. Chetnikek genozidioa
egin zuten bizirik zeudenekin eta
gero genozidioa egin zuten hilda-
koekin, gorpuak hobi ezberdine-
tan banatzen zituztelako aztarnak
ezkutatzeko”. Bere semearen gor-
puaren kasua zailagoa da, basoan
hil eta gorpua lur gainean gelditu
omen zelako, besteak beste anima-

lia gosetien esku.
Elkarrizketa amaitzear, Caticek eta Meh-

medovicek argi hitz egin dute: “Munduko
edozein amarentzat oso zaila da horrelako
zerbait bizitzea, baina are gehiago urteak
ematen dituzunean gorpua eskatzen. Inola-
ko politikak muturreko egoera hauetara ez
eramatea eskatu nahi nizueke, gerra egitea
baino hobe da ehun urtez hitz egitea”. n

S r e b r e n i c a --

Ezkerrean, Mededa
herria, Gorazdetik
gertu dagoen
auzoa; Sprskaren
barruan gelditu da
eta errepublika
horretako
Gobernuak nahiko
baztertua du, batez
ere bosniarrak
(musulmanak) bizi
direlako. Eskuineko
argazkian,
Sarajevoko
zentroa.

Hobi komunen gaia

arantzatsua da. Pertsona

maitatuen gorpuak

Potocarin ehorzteko,

gorpuaren %75a topatu

behar da lehenik

URKO REDONDO URKO REDONDO



genteak izan gara gure buruekin, oso-oso
hasieratik. Autosatisfazioaren aurretik, taula-
ra igotzeko morbo horren aurretik jarri izan
dugu beti gauzak ondo egitea. Geure bidea
geuk marraztea.

Deabruak Teilatuetan, Bide Ertzean...zein
gogok jarri zituen martxan?
J: Deabruak Teilatuetan-en 17-18 urteko lau
gazte ginen –gure kasuan, gainera, lagun
talde berekoak, urte berekoak, ikastolan eta
ikastolatik kanpo elkarrekin aritutakoak-, eta
zerbait egin nahi genuen. Gero, ikasketak eta
lan arrazoiak medio, Deabruak Teilatueta-
nek eten bat egin zuen, eta urte batzuetan
taldekideen arteko distantzia fisikoa oso
handia izan zen. Horregatik, musika gosea
asetzeko beste talde paralelo batean hasi
ginen, eta hala sortu zen Bide Ertzean.

I: Deabruak lagun talde batetik sorturiko
proiektu musikala da; Bide Ertzean, proiektu
musikal batetik sorturiko lagun taldea. Guk
bagenituen kanta batzuk, eta kanta horietara
gerturatu genituen Karlos Aranzegi, Joserra
Senperena eta Fran Iturbe.

1998ko uda. Cafe Iruña. Zertaz hitz egin zenu-
ten azukrea kafean urtzen zen bitartean?
J: Ordu txikitan maiz ikusten genuen Karlos
Aranzegiri Imak eta biok buruan geneukan
proiektu bat azaldu genion kafea hartzen
genuen bitartean. Kikarak mahai gainean
utzi eta zuzenean entseatzera joan ginen.

-  P E R T S O N A I A --  P E R T S O N A I A  -

Badira bide batzuk bi errailen gainean egiten direnak. Trena teilatuetara doa, eta bide
ertzetik igarotzen dira poemak, gitarrak, urteak... eta gaur euria egin du.

Uxue Alberdi
Argazkiak: Dani Blanco

Zein da zein? Nola osatzen da zuen yin-yang-a?
Jon Ander: Gaur egun alderdi sortzailea
Imanolek lantzen du gehienbat. Baina erabat
bateragarriak gara, lan banaketan, proposa-
menetan… 

Imanol: osagarritasun handia dago. Sortze
prozesuari nik eman diezaioket hasiera,
baina doinuak eta testuak orraztu egin behar
dira, eta hor dago Joniren eta taldeko bes-
teen ekarpena. Gainera, musika taldeetan
zaindu beharreko arlo asko daude: gu ere
antolaketa eta koordinazio lanetara hurbil-
tzen ari gara autogestioaren bidetik, eta
Jonik lan handia egiten du horretan. Gure-
tzako musika ez da eszenatokira igotzea
bakarrik.

Nor da nor ere galde nezakeen. Zerk ematen
dio nortasuna musikari?
I: Hasierako kantetan oso nabaria izaten da
norberaren gustuko taldeen eragina, horixe
da normalena, baina iturri horiek osatuz joa-
ten dira taldearekin batera, eta azkenean uni-
bertso sonoro txiki bat sortzen da. Gainera,
guk ez dugu sekula berritzaile izateko asmo-
rik izan, ez genuen bereziak, desberdinak
izateko grina hori. Guk egiten dugun musika
aspaldi asmatu zuten.

J: Gazte garaiko gure joera ez zen bertsioak
egitea, ezta berehala kontzertuak ematen eta
maketak grabatzen hastea ere. Garbi genuen
zerbait duina eskaini nahi genuela, eta exi-

Imanol eta Jon Ander Ubeda

«Ez genuke gure kantuen
menpe bizi nahi»

I: Berari atera zitzaion, gainera:
“Goazen entseatzera!”. Lehenen-
go kantak erakutsi genizkion, eta
jotzen hasi zen.

J: Ziurrenik musikariok ondoen
menperatzen dugun hizkuntza
musika bera da. Hitz egin dezake-
gu gure proiektuei buruz, baina
musikarekin bakarrik komunika-
tzen ditugu gauzak behar den
bezala.

Garrantzitsua da gauzak noiz hasi
eta noiz bukatu jakitea?
I: Artisten munduan eta, bereziki,
musika munduan, badago betikotu
nahi duen jendea. Nola edo hala
heldu nahi dio garai batean izandako arra-
kastari, eta horri tiraka bere burua betikotu.
Guk taldea ez dugu urteekin neurtzen, lanik
lan baizik, eta lan bakoitzak koska bat ema-
ten dio. Egia da, eszenatokira igotzen garen
guztiok daukagula banitate puntu bat, guk
ere bai, baina ez dugu hori edozeren gainetik
jarriko.

Musikatik ez bizitzeak erraztu
egiten du proiektuen hasieraren
eta amaieraren gaineko kontro-
la izatea?
J: Bai, agian horregatik dauz-
kagu oinak lurrean. Gure ogi-
bidea kazetaritza da, eta gustu-
ko dugu, gainera. Musikari,
zorionez, beste begi batzuekin
begiratzen diogu: pasioz.

I: Aske gara, ez nuke kantuen
menpe egon nahi. Askatasuna
izan nahi dut momentu batean
desagertzeko, edo nahi duda-
nean Bide Ertzean alde batera
utzi eta Peiremans+ bezalako
talde bat egiteko, edo estilisti-

koki nahi dudana egiteko. Sortzaile gisa oso
gogorra egingo litzaidake jakitea goizeko
9:00etan jaiki behar dudala kantuak egitera,
eta kantu horien menpe dagoela nire egune-
roko ogia. Ostia. Gainera, Euskal Herriko
zirkuitua txikia da, eta arriskua dago gure
burua errepikatzeko, jendea nazkatzeko...
Noizean behin kontzertuetatik desagertzea

Nortasun agiria

Jon Ander eta Imanol Ubeda 1973ko
urtarrilaren 18an jaio ziren, ia biak bate-
ra. Kazetaritza ikasi zuten biek eta
Entzun aldizkariaren sortzaile izan ziren.
Galtzaundi aldizkarian egin zituzten
lehen urratsak, eta hedabide lokaletan
jarraitzen dute: Usurbilgo Noaua!n Ima-
nolek eta Andoaingo Aiurrin Jon Ande-
rrek. Deabruak teilatuetan eta Bide
Ertzean taldeetan orpoz orpo egin dute
lan. Bide Ertzeanen 10. urteurrena
ospatzeko DVD-dokumentala osatzen
ari dira orain.

buruarentzako oxigenantea da: oinak lurrean
izateko beharrezkoa da mundu horretatik,
banitate horretatik ateratzea.

“Nahiz eta oso doinu politak izan, kanta askok
ez dutela ezer esaten iruditzen zait”. Zurea da,
Imanol.
I: Gu oso autokritikoak gara, eta letra guztiei
pasatzen diegu Ibilgailuen Azterketa Tekni-
koa. Gure aholkulari pertsonalak ditugu, eta
asko egurtzen gaituzte! Iñigo Aranbarrirekin
eta Jose Luis Otamendirekin boxeo sesioak
egiten ditugu: haiekin gelditu, eta anaia eta ni
mahaiaren alde batean esertzen gara; Ota-
mendi eta Aranbarri, bestean. Eta boxeo
saio bat da! Gure zalantzak handitzen saia-
tzen dira: zalantza hori gaindituz gero, esaldi
horrek indarra hartuko du. Baina, duda
gainditzen ez bada, esan nahi du
ez dela hain ona, esaldiari beste
buelta bat eman behar zaiola.
Etxera joan eta pentsatzen duzu:
“Ba, arrazoi dute kabroi hauek!”,
eta berriz idazten duzu, berriz
biltzen zara beraiekin eta... Ni ez
naiz eredugarria, eta ez dut ere-
dugarri izan nahi, baina gauza
landuak estimatzen ditut.

Horregatik jo duzue poeten letre-
tara?
J: Guretzako txikitatik izan da
erreferentziala Jose Luis Otamendi eta, oro-
korrean, Susaren poesia liburuak. Arreba
zaharrena ARGIAren eta Susaren inguruan
zebilen garai hartan, eta etxean jasotzen
genituen liburu horiek. Altxor txikiak ziren,
irentsi egiten genituenak, eta Otamendiren
poesia liburu batzuk oso ondo egokitzen
ziren kantak egiteko.

Zer esaten dute poetek zuen ahoan?

J: Otamendirengan hitz gutxitan asko esate-
ko gaitasuna aurkitu genuen. Berak idatzi
zuen gaur ez zaitut ikusi, ez didazu deitu eta
orduak zurekin bezala eman ditut... Pentsa zer
den 18-19 urterekin halako letra bat desku-
britzea! Ez genuen ulertzen nola beste talde
batzuek ez zuten lehenago erabili. Eta iritsi
diren kantak, jendeak eskatzen dizkigunak
(Gaur euria egin du, Badator eguna) bereak dira.
Gu ez gara lau foliotan idazle batek bi hitze-
tan esan dezakeena esateko gai. Horregatik
erabiltzen ditugu tarteka Ibargurenen, Sarri-
ren, Aranbarriren edo Otamendiren poe-
mak. Ekarpen hori egiten digutelako.

Zuek ere ezin izan zenioten 36ko Gerrari ihes
egin. Non dira? galdetzen zenuten, baina non
gaude?

I: Non dira?n etxeko egoeratik abia-
tu ginen, baina gero unibertsalizatu
egin dugu kezka hori, eta diskoak
orokorrean hitz egiten du 36ko
Gerraz. Etxean tabua zena, ezku-
tuan zegoen gaia, bat-batean,
mahai gainera ateratzea lortu
genuen. Gure gurasoak eta osaba-
izebak gerrako haurrak izan ziren,
eta 40 urteko kalbarioa bizi izan
zuten. Orain arte ez dute horri
buruz hitz egin nahi izan, eta aran-
tza hori ateratzen lagundu diegula

uste dut. Terapia modukoa izan da etxean, eta
etxe askotan gertatu dira antzeko prozesuak.

Frankismoaren ondorengo haurrak zarete
zuek. Zer kezka, beldur, erreferente eta irrika-
rekin hazitako belaunaldia da zuena?
J: Guretzako oso garrantzitsuak izan diren
elementuak dira: euskara, politika, gazteria...
Asko mugitu den generazio batekoak gara;
intsumisioaren mugimendua bete-betean
bizi izan genuen.

Kepa Junkera

“Euskalgintzan ari gara
lanean, eta maiz tokatu
zaigu diru-laguntzak
eskatzea. Diru-laguntza bat
eskatzen denean
aurrekontua egiten da:
sarrera batzuk eta gastu
batzuk, eta defizit bat
aurreikusten da. Defizit horri
aurre egiteko eskatzen da
diru-laguntza. Kepa
Junkeraren kasuan zer dago,
704.000 euroko defizita?”

“Letra guztiei pasatzen diegu

Ibilgailuen Azterketa Teknikoa.

Gure aholkulari pertsonalak

ditugu, eta asko egurtzen

gaituzte! Iñigo Aranbarrirekin

eta Jose Luis Otamendirekin

boxeo sesioak egiten ditugu”

- J o n  A n d e r  e t a  I m a n o l  U b e d a-

I: Ingurumenari loturiko borrokak ere bai:
Leitzarango autobia...

J: Nik gazteria oso bizirik gogoratzen dut,
gauza asko egiten genituen. Orain hori dena
erortzen ari dela esango nuke.

I: Hori esatea ez da orokortzea?

J: Esan nahi dut gure garaian proportzio
handiagoa zela inplikatzen zena, kezkatzen
zena eta eztabaidatzen zuena. Urteak aurrera
doaz eta ni oso frustratuta sentitzen naiz
euskal herritar bezala.

I: Nik uste dut lehengo eta oraingo kezkak
antzekoak direla. Lehen Leitzarango autobia
zena AHTa da orain. Hori bai, intsumisoen
mugimendua itzela izan zen: erreferentzia
handia, historikoki. Baina bestela, politikoki,
ideologikoki, kaleko mugimenduan... ez dut
uste alde handirik dagoenik.

J: Salto txiki bat egon da 10-15 urtetan. Gu
biniloaren kulturatik gatoz, kalean egosten
zen girotik. Gaur egungo belaunaldiak iru-
diaren bidetik datoz, eta irudiak estetika
areagotzea dakar. Esango nuke kulturalki eta
musikalki –eta orokortasunetan erortzeko
arriskuarekin–, orain askoz ere errazago egi-
ten dutela taldeek aurrera estetika bezalako
elementuekin. Gainera, orain askoz azka-
rrago egiten da dena.

Zeintzuk dira buruan iltzatuta dauzkazuen
estribilloak?
I: Gertatu izan zaigu La polla records aspal-
di entzun gabe egon eta, bat-batean, gure
burua topatzea taberna batean letrak goitik
behera abesten. Izan ere, Evaristo ikaragarri
ona da idazten! eta horregatik gogoratzen
ditugu lelo guztiak. Eta beno, mozkorkerian
Pier Paul Berzaitzen abesti hori, Baratze bat...
abesten dugu.

J: Eta txikitatik oso erreferentzia makarrak
ditugu: The Clash eta Ramonesen estribilloak...
Zenbat bider entzun ote genituen! Biniloan,
gainera. Gure anaia zaharrenek erosten zituz-
ten eta altxorra ziren, musika bizitzeko beste
modu bat, orain erabat aldatu dena. Gero, hor
daude Benito, Mikel Laboa... Umetan etxean bi
estilo horietatik edan genuen. Amak etxeko
lanak egiteko Pantxoa eta Peio eta Mikel Laboa
jartzen zituen: Kanta zak euskalduna, kanta zak
hire herria! [kantuan]. Eta etxeko beste aldetik
Kortatu entzuten ari ginen.

Hala ere ez omen zarete lelo zaleak izan.
J: Saiatu izan gara estandarretik aldentzen
baina, egia esan, kantu ia denek daukate leloa

edo estribilloa; askotan, mezu bat errepikatu
nahi delako. Dena den, egia da panfletoetatik
ihes egin nahi izan dugula. Ez dakit zergatik.
Gu ere izan, ez gara muturreko pertsonak, ez
gara maximalistak edo ahoa asko zabaltzen
dugunak hitz egiten dugunean... Zalantza
handiak ditugu.

I: Eta adinean aurrera askoz ere gutxiago
ausartzen gara hitz potoloak erabiltzen eta
proklama handiak egiten. Kontraesanak bai-
tauzkagu, eta nik oraindik baso handi bat
ikusten dut nire inguruan. Ziurtasun gutxi.

Musika talde askori entzunda gauzak argi
asko dauzkatela ematen du, ba!
J: Euskal musikaren estilo zehatz batzuetan
argi dago baietz. Talde batzuek lortu dute
proklama handi horiekin jendearengana iris-
tea. Ez dakit beraiek sinesten dituzten,
baina...

I: Agian bai. Agian badago jende bat horre-
tan sinesten duena, horrelako kategorikota-
suna duena. Gu ez gara oso ondo moldatzen
oso kategorikoa den jendearekin, baina,
akaso, inbidia ere badiegu. Segurtasun han-
dia izatea gauza handia da batzuetan, oker
ibili arren.

“Kantu baten barruan kabitzen den aberria da
gurea”. Hau ere zurea da, Imanol. Ez zaretela
lelo zaleak?
J: Latza bota zenuen! [barrez].

I: Mikel Ibargurenen poema bati keinu bat da:

J: Poema baten barruan kabitzen den aberria da
nirea. Eta Silvio Rodriguezen oihartzuna ere
badago. Silviok askotan hartzen du kanta
osotasun gisa.

Musikari batzuek faltan sumatzen dute euskal
musikarien gunea, elkartea, foroa, edo dena
delakoa.
J: Hartzen dut parte gizarte mugimenduetan
eta beste elkarte batzuetan, baina ez zaizkit
taldea eta instituzionalizazioa bereziki gusta-
tzen. Ez dut uste musikariok gremio bat osa-
tzen dugunik.

I: Badaude musikari akademizistak, kontser-
batoriokoak, gaztetxeetan ibiltzen garenok,
rock taldeak, euskal kantagintzako joerako-
ak... Ez dakit horiek guztiak lotu ahal izateko
haririk ba ote dagoen.

Kepa Junkerari emandako diru-laguntza sala-
tzeko musikari asko elkartu zineten, baina
kolektibo gisa, baduzue nolako kultur eredua
nahi duzuen erabakitzeko indarrik?

“Gu ez gara

instituzioetara 

ate-joka joan.

Zertarako? 

Apurrak ematen

dizkigute eta”

I: Kepa Junkerarena hain izan da eskandala-
garria, hain agerikoa, elkartzea oso erraza
baitzen. Baina, gainerakoan, ez dago ekime-
nik. Behin Unai Iturriagak bota zidan musi-
kariak oso gaizki ohituta gaudela. Managerra
ezkutu gisa aurretik jarrita joaten garela
herriz herri: iritsi, jo eta ospa egiten dugula.
Ez garela komunikatzen. Beraiek berriz, pla-
zaz plaza doazela, eta herriko kolgatuena ere
agoantatu behar dutela. Baina gero lagun pila
bat dituzte, badakite herri bakoitzean noren-
gana jo. Eta jakina, gure artean artikulatzera-
koan ez daukagu indarrik, beti utzi ditugula-
ko antolaketa kontuak beste batzuen esku.

Instituzioetatik, hedabideetatik... Nola sustatu
behar litzateke euskal musika?
J: Nik uste gauza serioagoetara jo
behar dela, eta galdera printzipala
da: nola erakarri entzulea euskal
kulturara orokorrean? 

I: Baina garai batean erdal hedabi-
deek euskal musikari tarte handia-
goa eskaintzen zioten. Ohikoa zen Itoiz edo
beste edozein talde entzutea Euskal Herriko
erdal hedabideetan. Bazuen presentzia.
Azken 10 urteetan gero eta kasu gutxiago
egiten zaigu euskal musika taldeei. Erdal
hedabideek gero eta gutxiago programatzen
dituzte euskal kantak. Katalunian lortu zuten
gutxieneko kuota jartzea, baina hemen ez da
diskriminazio positibo hori existitzen. Eta
instituzioekin ere oso kritikoa naiz. Gu
mundu alternatibotik gatoz, eta jende asko-

ren lanari esker gaztetxe zirkuitu potentea
sortu da Euskal Herrian, eta gu bezalako
talde askok egin du bere ibilbidea zirkuitu
horretan. Txalogarria da euskal eszenaren
alde musu-truk ari den jende horren lana.
Eta instituzioek, aldiz, zer egin dute? Bizka-
rra eman diote musikari, gu bezalako taldeei
bai behintzat, ze Euskadiko Orkestra Sinfo-
nikoari izugarrizko dirutza emango diote. Gu
ere ez gara ate-joka joan. Zertarako? Apurrak
ematen dizkigute eta.

Musikan pobre eta prentsa krisian... Ez zarete
aberastuko!
J: Euskal hedabideentzat oso inportanteak
dira instituzioen diru-laguntzak; baita publi-
zitatea eta harpidetzak ere. Urte zailak datoz.

I: Krisia nabaritzen dugu, baina kazetaritza
ez dago krisian: informazio gosea beti egon-
go da. Aldaketa ekonomiko handi baten
aurrean gaude, eta Interneti lotutako ekono-

mia berria dator. Hor dago euskal
hedabideen erronka. Euskal
prentsak behera egingo du, pren-
tsa guztiek bezala, baina jendea-
ren informazio dependentzia
inoiz baino handiagoa da. Sarrera
bat erosteko Internetera jo behar
da, zure portaleko autobusaren

ordutegia zein den jakiteko ere bai... Euskal
hedabideok horretan egon behar dugu.

Tokian tokiko hedabideek asmatuko dute garai
berrietara egokitzen?
I: Euskal hedabide lokalak iritsi gara eta sus-
traitu gara, baina orain zailena lortu behar
dugu: irakur gaitzatela. Zalantza handiak bai-
tauzkat. Hau da, benetan irakurtzen gaituzte?
Jarraitzen gaituzte? Gure artikuluek, gure iri-
tziek badute eragiteko gaitasunik? n

“Informazio gosea beti egongo

da. Interneti lotutako ekonomia

berria dator. Hor dago euskal

hedabideen erronka”

- I m a n o l  e t a  J o n  A n d e r  U b e d a-

N A G O R E  I R A Z U S T A B A R R E N A

“Gure aita Buenabentura badator
esanez: aizu, ikusi honako gure aita
kaputxino gaztelarrek daukaten beste
aldizkingi hau, El gran mensajero seráfi-
co, begira zer polita den, ba hau
bezain ona ta hobea egin behar dugu

guk kaputxinoek Euskal Herrian”
esan zuen Damaso Intza aita kaputxi-
noak, 100 urte betetzear zela, Iñaki
Kaminok ARGIAn 80ko hamarkadan
egin zion elkarrizketan. “Nik esan
nion: zoaz hortik, ez halako txorake-

riarik esan, lehen ere hor gabiltza
hirugarren ordenaren aldizkingiare-
kin hau dela ta bestea dela ta batzutan
estu samar eta orain zera, berria, eta
halako neurritako aldizkingia, ez
horren ametsik egin. Baina aita Bue-
nabentura setosoa zen”.

Aita Buenabentura setosoa zen,
nonbait, eta aita Damaso ere ez zen
oso bestelakoa izango, horren ame-
tsik luzaroan egin gabe, “aldizkingia”
gauzatu egin baitzuten: 1919ko urta-
rrilaren lehenean, Zeruko ARGIAren
lehen zenbakia argitaratu zuten Iru-
ñeko kaputxinoek, Damaso Intzaren
zuzendaritzapean. Hilabetekari erli-
jiosoa zen, formatu txikikoa.

Baina, berehala, 1921eko apirila-
ren 24an, Zeruko ARGIAren senide
lurtarra jaio zen Donostian: ARGIA

informazio orokorreko astekaria,
egunkari itxurakoa. Urtetan euska-
razko komunikabide bakarrak izanik
ere, bien artean, konpetentzia baino,
elkarlana zen nagusi, Damaso Intza-
ren beraren hitzetan: “ARGIA saltzen
zuten, baina Zeruko ARGIA utzi
gabe”. Baina biek hala biek kalera-
tzeari utzi behar izan zioten 1936an,
Espainiako Gerra Zibila piztu
zenean. Gerra amaitu ondoren ere,
urte asko eman zituen itzalita euska-
razko prentsaren argi txikiak.

Eta euskarazko 
kazetaritza sortu zen
50eko hamarkadan Zeruko ARGIA

berpizteko saiakerak egin ziren, baina

2009 honetan ARGIAk 90 urte bete ditu. Hilero-hilero, atal
honetan, 1919tik gaurdainoko ibilbidearen zertzeladak

eskainiko ditugu –eta urtarrilaren 30etik aurrera kanal berezia
abiatuko dugu Interneten–. Oraingoan, 90 urteko bide
gorabeheratsu hori laburbildu dugu, kaputxinoen ametsetatik
hasi eta Interneteraino.

1986ko maiatzaren 18ko zenbakian (1.104) Iñaki Kaminok 100 urte
betetzear zen Damaso Intza Zeruko ARGIAren sortzailea elkarrizketatu zuen.
Josu Landak egindako argazkian, biak ageri dira.

Horren ametsik 
ez egin



tan, Zeruko ARGIAren krisia ereiten
ari zen. Frankismo garaiko euskal
kultura batua trantsizioan zatitu zen.
Halaber, kazetari belaunaldi berri
hartan proiektu berriak sortu ziren.
70eko hamarkadaren amaiera
aldean, Zeruko ARGIAko kazetari
gehienak sortu berri ziren egunka-
rietan hasi ziren lanean, Eginen
batzuk, Deian besteak.

ARGIAk txineraz daki
Txineraz zeinu bera erabiltzen da
krisia eta aukera adierazteko. Bada,
dirudienez “argieraz” ere bai. 80ko
hamarkada odolustuta hasi zuen
astekariak edo, nahi bada, odolbe-
rrituta. Kaputxinoek Zeruko
ARGIAren jabetza astekaria egiten
zutenen esku utzi zuten, eta izana
aspaldi aldatua zuenak izena aldatu
zuen: soilik ARGIA izango zen han-
dik aurrera. Baina proiektua galzo-
rian zen, 1963tik astez aste etenik
gabe kalean izan ondoren, aste
batzuetan ez argitaratzeraino.
Gutxik aurreikusiko zuten orduan
80ko hamarkada hain oparoa izan-
go zela. Baliabidez urri zen, baina
ekimenez gainezka zegoen. ARGIA-
ko belaunaldi berriak azpiegiturak
bildu zituen inguruan, proiektua
bideragarri egiteko –Antza inpri-
mategia lehenik, eta Apika informa-
tika enpresa ondoren–. Hamarkada
horren emaitza izan ziren, halaber,
Larrun pentsamendu aldizkaria,
Susa argitaletxea, Argia eguna,
Argia Sariak...

Hamarkadaren erdialdetik
ARGIAko kide gehienak euskarazko
egunkaria sortzeko ekimenean sartu
ziren buru-belarri, eta baita lortu
ere. 1990ean, Euskaldunon Egunka-
ria sortuta, ARGIA hustuta geratu
zen. Damaso Intzak aldizkaria
sortu baino lehen ere aipatutako
egoera “estu samar” ohiko hura,
larri bihurtu zen berriro. Baina kri-
sian zaildutakoek hondamena auke-
ra bihurtzen asmatu zuten beste
behin eta, euskarazko komunikabi-
deen mundu gero eta anitzagoan,
bere tokia egin zuen ARGIAk, inde-
pendentziaren bidetik, goitik behe-
ra kolorez hornitua, Internet euska-
rri berria baliatzen aitzindari, eta
duela 90 urteko Iruñeko kaputxino-
ak bezain temoso. n

ale bakan batzuk baino ez ziren argi-
taratu. Gaur arte iraun duen ibilbidea
1963an abiatu zen. Astekaria gerra
aurreko bi aldizkarien oinordeko zen:
Zeruko ARGIA zuen izena eta aita
kaputxinoen esku zegoen; itxura eta
maiztasuna, aldiz, ARGIA zaharrare-
nak zituen, eta mamian, eduki erlijio-
soak gero eta bakanagoak ziren,
1963ko lehen zenbakiko azalean aita
santuaren argazkia eduki arren.

Idazleen, musikarien, pentsalarien
eta, oro har, euskal kulturari lotutako
guztien topaleku eta euskarri zen
Zeruko ARGIA, besterik ezean. Baina
60ko hamarkadako Zeruko ARGIAko
sinaduren artean gutxi ziren kazetari
prestakuntza eta estiloa zutenak. Iri-
tzi artikuluen bilduma zen gehiago,
kazetaritza-produktua baino.

1972an Zenbat Gara izeneko atala
sortu zen. Euskal Herriko eta euskal
kulturaren inguruko berriak biltzen
zituen, bizi-bizi, eta euskal irakurleen

erreferente bihurtu zen berehala.
Kazetari belaunaldi berria hasi zen
aldizkarian idazten, kazetari-estiloa
euskarara ekarriz. Edukien bilakaera
itxuran ere islatu zen, 1976an, eta
egunkari handi moduko hura maga-
zin bihurtu; aurpegi berriko lehen ale
horrek pil-pilean zegoen gai polemi-
koa eraman zuen azalera, Lemoizko
zentral nuklearra eraikitzeko lanen
koloretako argazkia. Hain zuzen,
1976koa euskal kazetaritzaren urtea
izendatu zuten.

Baina, itxuraz, euskarazko hedabi-
de bakanen loraldia zirudien horre-

Astekaria gerra aurreko

bi aldizkarien oinordeko

zen: Zeruko ARGIA zuen

izena eta aita

kaputxinoen esku zegoen;

itxura eta maiztasuna,

aldiz, ARGIA zaharrarenak

zituen, eta mamian, eduki

erlijiosoak gero eta

bakanagoak ziren

Zeruko ARGIAren lehen zenbakia.
1919ko ilbeltza.

Soberano. Gizonen bizigarria!
1967ko ilbeltzak 8

Mikel Atxaga
1970etik 1977ra 

ARGIAko kide

“Euskarazko prentsa bakarreneta-
koa zen ARGIA eta euskaraz iza-
teak besteei
baino askatasun
handiagoa ema-
ten zigun zenbait
gauza idazteko,
besteek ulertzen
ez zutelako.
Askatasuna eka-
rri edo bultzatu-
ko genuen poz
eta itxaropen
horrekin lan egin genuen. Ez zen
aldizkari soila, jende askoren
topagune ere bazen, iritzia sendo-
tzeko balio zion zenbait euskaltza-
le eta abertzaleri”.



Hasteko, azken 90 urteetan euskal kazetarien
estiloak izan dituen aldaketa garrantzitsuenak
nabarmentzeko eskatuko nizuke. Zertan egin
dugu aurrera? Eta atzera?
Fase asko izan ditu kazetaritzak, baina beti
izan da, bateko edo besteko, ideia politiko
jakin batzuen defendatzaile eta hedatzaile.
Alegia, mundu osoko prentsa bezalakoa izan
dela gurea ere. Oro har, eta batzuetan ezin-
bestean, izugarri katolikoa izan da. Lizardi
bezalako katoliko zintzo batek zera esaten
zuen, “kazeta prakaduna” behar genuela, “ez
sotanaduna”. Atera kontuak! Pixkanaka,
gure kazetaritza laikotu egin zen,
gizarteari begira jarri zen. Gaien
ugaritzeak estilo aldaketak ekarri
zituen. Baina oraindik ere egiteko
dago testuetan oinarritutako
kazetaritzaren historia. Pena da.

Historia hori berreskuratzeko lane-
tan jarduna zara; hor daude, bes-
teak beste, Juan Bautista Bilbao,
Batxiren edo Joseba Zubimendi-
ren artikulu bildumak. Gaur egungo kazetari
batek zer ikas dezake haietatik? 
Gaurko kazetaria erredakzioan lotua dago,
ez du kanpo-lanik egiten. Mundura irteteko,
Internet dauka. Argazkiak egiteko, agentzia
bat edo bi. Kazetaria itzultzaile huts bihurtu
da, agentzien morroi. Erreportajeak egingo
ditu Saharara edo Estatu Batuetako hautes-
kundeetara joanda, baina kaleko kazetaritza,
inguru hurbileko berri ematen zuena, hori
galdua dago aspaldi samar. Garai bateko
kazetariek ez zuten objektibotasun asmorik.
Iritzia ematen zuten aldiro, pertsonalki

engaiatzen ziren lantzen zuten albistean edo
kronikan. Eta horrek estilo bat suposatzen
zuen. Gaur neutroa da dena, geza. Seguru
asko, kazetaritza fakultatean ere horixe ikasi-
ko dute, estilorik eza dela objektibo izateko
bidea.

Hain zuzen ere duela hamarkada batzuetako
Zeruko ARGIAren aleak irakurrita, sentsazioa
dut, euskara batuak ekarri zuen estandariza-
zioak ifrentzu hori izan duela: ez al du prentsa-
larion prosak freskotasuna galdu?
Aipatu dizudan neutrotasun horren ondo-

rioa da, ez dut uste batuaren errua
denik. Horretan bada on ustean
sekulako kaltea egiten ari den
figura, zuzentzailearena. Erakun-
de publikoetan itzultzailearena da
kaltegintza hori: itzultzailea dago-
enez, alegia, itzulpena beti denez
gaztelaniatik geurerakoa, ez da
deus sortzen euskaraz. Hori
horrela da administraziorik eus-

kaldunenean ere. Horrelako zerbait komuni-
kabideetan: zuzentzailea dagoenez, ez du
ardura zabar idazteak, txukunduko du
zuzentzaileak. Eta zuzentzaileak ezin die
estilo bana eman erredakzioko kazetariei.
Nahikoa lan dauka sintaxia jatortzen, errepi-
kapenak bakantzen eta akats ortografikoak
behin eta berriz zuzentzen. Idaztea bera
bigarren edo hirugarren mailako bihurtu da
prentsan. Garrantzitsuagoak dira infografia,
diseinua, “atsegintasuna”...

Ildo horri jarraituz: literaturak nola lagundu
dezake prentsa komunikatiboago egiten?

Koldo Izagirre

Urtarrilaren 29an, 18:30ean, hitzaldia eskainiko du Koldo Izagirrek Hernaniko Milagrosa
kaperan, euskal prentsaren historiaz. ARGIAren 90. urteurrenaren kariaz, eta Hernaniko
Kronikaren laguntzarekin antolatutako ekitaldia izango da. Aurretik Izagirrerekin hitz egin
dugu; gaiak ugari, erantzunak askotarikoak. Egungo prentsa “neutroa” dela uste du, “geza”.

Zenbat gatz bota, eta nola? Ez dago errezeta magikorik ondorengo lerroetan. Osagai batzuk, bai.

Gorka Bereziartua
Argazkiak: Dani Blanco

“Literaturak sekulako kaltea

egin liezaioke kazetaritzari.

Literatura ez da, oro har,

prentsak bere burua

hobetzeko begiratu behar

duen ispilua”

«Idaztea bigarren mailako
bihurtu da prentsan»



ak zein gradutan egin diezaioke ihes
didaktismoari?
Kazetaritzak mundua ulertzen lagun-
tzen digu. Esaterako, Israelek egiten
dituen sarraskiek luzera zein helburu
izan dezaketen argitzen digu, edo argi-
tu behar liguke: irudietatik haratagoko
jarduna da kazetaritza. Alderdi horre-
tatik hartuta, benetako kazetaritza,
nolabait, beti da didaktikoa, forma-
tzailea ere badenez, iritzi-sortzailea.
Nire ustez, paternalista izatea da kaze-
taritzak bere buruari ukatu behar
diona. Irakurlea umetzat hartzea, esan
nahi dut.

Stendhal-ek zioen bere helburua zela
ahalik eta hitz gutxienekin ahalik eta
gehiena adieraztea. Zerorrek, Sua nahi,
Mr. Churchill? argitaratu ondoren eskai-
ni zenuen hitzaldi batean, “izarrak lore-
tan” esaldia adibide jarrita, elipsiaren
beharra azpimarratu zenuen. Zer idatzi
baino garrantzitsuagoa al da, zer kendu
behar den jakitea?
Papera garestia da, orriak mugak ditu,
eta egunkari-irakurleak presa dauka.
Denbora pasatzeko, denbora-pasak eta
gurutzegramak dakartzate egunkariek.
Hortik ateratzen dugu idatzia zatika,
lehen ikusian, tarrapataka irakurtzen
dela, ez “denbora pasa”. Nobela batek
ehunka orrialde ditu. Ipuin batek doze-
naka. Horietan ongi dator betelana,
luzean ezin liteke beti tentsio bera
mantendu. Kronika batek ordea, arti-
kulu batek, albiste batek, lerroak dauz-
ka, hainbeste lerro, ezta orrialde bat
ere. Funtsezkoa kontatu behar da pren-
tsan. Apainketa edertasunaren aitzikoa
da. Idazle ona, txarra kentzen dakiena

da. Baratzea bezala, testua jorratu egin behar
da. Baina ba ote dauka astirik, kazetariak? 

Ustezko objetibotasunaren mesedetan, hiru-
garren pertsonan idazten ditugu artikuluen
hamarretatik bederatzi. Aberastuko ote luke
kazetariaren ‘ni’-ak euskal prentsa? Hurbila-
goko egingo?
Protagonismoaren arriskua ere badauka nika
jarduteak. Telebistako kazetariak, batez ere
“berri-emaile bereziak” izaten dira horren
eredu patetikoena. Kamera aurrean jarri
behar izaten dute, “han bertan” daudela
adierazteko: ez dira gai bertako ezer agertze-
ko. Atzean, adibidez, poliziaren furgona bat
Espainiako Entzutegi Nazionalean sartzen.
Zer egiten du hor kazetariak? Bere ni-a era-
kusten du, aurpegiz bezala hitzez. Eta dena
da topikoa. Ni-a ez da interesgarria ez bada
inplikazio baten ondorio. Lan moldeak sortu

Literaturak baliabide batzuk dauzka, kroni-
ketan, esaterako, erabilgarriak: kontaketaren
linealtasuna apurtzea, dialogoak tartekatzea,
alderaketa, metafora... Baina ez begiratu lite-
raturari kazetaritza egiteko, literaturak seku-
lako kaltea egin liezaioke kazetaritzari. Ez
dezagun kazetaritza kronikan edo artikulu-
gintzan murriztu. Kazetaritza askoz handia-
goa eta anitzagoa da hori baino, eta literatura
ez da, oro har, prentsak bere burua hobetze-
ko begiratu behar duen ispilua. Are gehiago,
idazle handi askok prentsa eduki zuten lehen
eskola: zehaztasuna, interesgunea, apainke-
riarik eza... Prentsarako idatziz ikasi zuten
ganoraz idazten Hemingwayk eta García
Márquezek, arrunt estilo desberdineko bi
handi aipatzearren.

Zure literaturak prosa didaktikoari ihes egi-
ten diola esan izan duzu. Kazetariaren estilo-

K o l d o  I z a g i r r e --

behar du estiloa. Bestela estilismoa egingo
du kazetariak, alegia, kazetaritza ez beste
zerbait. Exhibizionismoa, askotan.

Mark Twain: “Adjektibo bat ikusten baduzu,
hil ezazu”. Zerrendatuko al zenizkiguke pren-
tsak, zure ustez, kalitu beharko lituzkeen
adjektibo batzuk? Eta izenak? Aditzak?
Alejo Carpentierrek ere horrelako zerbait
zioen, hizkeraren zimurrak direla adjektiboak.
Orain gazteek dena “kristona” juzgatzen dute,
“hiper” edo “super” bezala. Hainbesterainoko
errepikatzez, honez gero ez dute
ezer adierazten. Dena superrona
baldin bada, zer edo zer “ona”
dela entzundakoan on huts horrek
“oso ona” izan behar duela pen-
tsatzen dugu! Zer kendua ez da
falta, baina honakoak lehenetsiko
nituzke: “euskal” kontzeptuarekin zerikusi
duen guztia, “atzerri” kontzeptuarekin zeriku-
si duen guztia, “arrakasta” kontzeptuarekin
zerikusi duen guztia, “ospea” kontzeptuarekin
zerikusi duen guztia, “abentura” kontzeptua-
rekin zerikusi duen guztia...

Iñigo Aranbarrik ARGIAn zera esan zuen euskal
prentsaz: “Bi arrisku nagusi ikusten dizkiot.
Bata, ez dakidala nolako gaitasuna dugun
gaur egungo errealitatea erakusteko”. Iritzi
berekoa al zara? 
Esan dizut kazetaria lotua dagoela, mahaitik
ari dela. Eguneroko kuota bete behar du.

Liberatuko al lukete inor Balentziaga kasua bi
hilabetez ikertzeko? Edo joan deneko berro-
geita hamar urteotan amiantoak gaixotu eta
hildakoen inguruko erreportajea egiteko? Ez,
ez da errentagarri. Eta bestetik, botereak kon-
trolpean dauzka medioak, publizitatez eta
subentzioz. Prentsa ez da librea, eta hedabide
publikoak, publikoak ez baina gubernamenta-
lak dira. Ez da kasualitatea ETBk dokumenta-
lismoa sustatu ez izana. Ez dago ikerketa
kazetaritzarik, ez da komeni. Prentsa, kazetari-
tza, kontraboterea izan zen inoiz, baina gaur...

Idazleak ikusten ditut euskarazko
prentsan, baina iruditzen zait
oraindik tiradera diferenteak dau-
dela gurean: batean daude idaz-
leak, bestean kazetariak. Zein da
zure iritzia? 

Tiradera diferenteak... Hori horrela da ingu-
ruko hizkuntzetan ere. Eta ez dut uste kaze-
tariak bere burua menostua ikusi behar due-
nik idazletzat hartzen ez dutenean. Idazle
onak ez daukan trebetasuna dauka kazetari
onak, badaki gaiari nondik heldu, nor elka-
rrizketatu, non dokumentatu... Kazetariek
lan literario ederrak egin izan dituzte, idazle-
tu egin izan dira. Baina idazleak, idazle litera-
rioak, nekez egingo du kazetaritza onik. Har
itzazu kronikak, adibidez: oso desberdinak
dira idazle batek eginak eta kazetari batek
eginak. Igoaleko giharra daukate kazetariek
egindako kronikek! n

“Lan moldeak sortu behar du

estiloa. Bestela estilismoa

egingo du kazetariak, alegia,

kazetaritza ez beste zerbait”

G O R A  P R O  N O B I SAsisko Urmeneta

e suerte, Eider, Beatriz Pre-
ciado ustekabean ezagutzea!
Katixa, ez irakurria izateko
Volgako Batelariak baino
hobe egin duzu irakurri

gabekoen kritika! 
Eider, zuk proposatu bezala

gaiez aldatu aurretik –izan ere
asko interesatzen zait zutabegi-
leon profila zertan dabilen
komentatzea–, testuan zehar
egiten duzun beste galdera bati
erantzun nahi nioke: “Emaku-
mezko edo gizonezko sentitu al
daiteke inor?”.

Bai. Botereek bat ala bestea sentitzera
behartzen gaituzte uneoro. Beraz, genero dis-
foriaren eremuetan aurkitzen dena, zure elka-
rrizketatua, ezin egokiturik dabil beti. Hortik
Preciadoren saioa generoa dekonstruitzeko;
edo Butlerrena, zeinak natural, berez gara
genero batekoak edo bestekoak, hitzaren
azpian datzan botereen kategoria azterketa
sendoa egiten baitu; edo Wittig-ena, zeinak
pentsamendu heterosexualaren amarruak
azalarazten baititu; edo Irigarayrena, zeinak
emakumea heterosexualitatearen eremu sin-
bolikotik kanpo dagoela salatzen baitu, gizo-
naren objektua izatera ere heltzen ez delarik.

Beste modu batez planteatuko dut galde-
ra: euskaldun ala espainol senti al daiteke
inor? Euskal Herriko politika bideei errepa-
raturik, baietz erabakitzea baino ez zaigu gel-
ditzen. Kontua, beraz, ez da senti daitekeen,
baizik eta sentitzeko manera hori nork eza-
rria den, nola, kategoria horrek zer ezkuta-
tzen duen? Biak batera izan daitekeen, eus-
kaldun-espainol, gizon-emakume? Ala bat ez
beste izan gabe bizi ote
daitekeen? Azken galde-
ra horren erantzuna
ezezkoa baldin bada,
batzuen ustez leninismoa
baino ez zaigu gelditzen,
eta derrigorrez gaude
iraultzara kondenaturik.
Gehiegitxo. Barkatu,
dena den, euskalduntasu-
na eta generoaren arteko
konparazioa, baina nire-
tako, elkar argitzen dute.

Zutabegileak “norbere
buruaz” mintzatzeari buruz...
Nik aspaldi erabaki nuen nire
burutik mintzatzea. Bat,
dezentetan gu-aren azpian
ezkutatzen –batzuek aldarri-
katu nahiago lukete– nintzela
ohartu nintzelako, eta bi, esa-
tera ausartzen ez nintzena
halako zutabe mengel, laino-
tsuen bidez lausotzen nuelako,
batez ere, kutsu politikoko

zutabeetan.
Ala “norbere buruaz” aritze horrek ni-

aren gorabeherei buruz aritzea esan nahi
ote du? Hala bada, ez zait gaizki iruditzen,
ni-a ustez elkartasun handiagoko beste
eremu batzuk bezain zilegia izateaz gain,
askotan gizarteari buruz aritzeko metoni-
miarik hoberena izaten baita. Hainbeste,
Euskal Herriko zutabegintzan ni-a konkista
ere badela.

Aste honetako zutabeen arakatze azkar-
txo bat eginez esanen nuke denetatik dago-
ela: batzuk, Xabier Larrañaga edo Koldo
Aldabe, kasu, asko aritzen dira gai politiko-
ei buruz; beste batzuek eguneroko bizitza
pribatua eta politika nahasten dute zutabe
berean zein zutabe desberdinetan, Uxue
Apaolaza adibide; beste batzuek ni-tik argi-
tzen dute errealitate soziala, Rikardo Arre-
gi, demagun. Beste batzuk, Aurelia Arko-
txa, konparazio batera, iraganeko kontuekin
saiatzen dira gaurkoan argi egiten.

Beste batzuek, ni urduri paratzen naute
–barkatu, baina nahiago dut izenik ez aipa-
tu– “poesiaren” egitura zein irudiz sasitzen
dute zutabea errealitateari buruz deritzote-

na mordoilo liriko-krip-
tikoa bihurtzeraino.
Orduan, Gil de Biedma-
ren pentsu hura datorkit
gogora: gaizki dabil
poesia eta arrazoia
nahasten dituen gizar-
tea. Baina, arrazoiaren
eremuari dagokio zuta-
bea? Noraino da zuta-
beetako “poesia” egilea-
ren iritzia estaltzeko
trikimailua? n

Poesia zutabetan

«
Nik aspaldi erabaki nuen nire burutik mintzatzea. Bat:

dezentetan gu-aren azpian ezkutatzen nintzela ohartu 

nintzelako, eta bi: esatera ausartzen ez nintzena halako 

zutabe mengel, lainotsuen bidez lausotzen nuelako, 

batez ere, kutsu politikoko zutabeetan

»

Dabid Anaut  
EU S K A R A T E K N I K A R I A

Baditut zenbait
urte hizkuntza-
ren–hizkuntzen–
didaktikan: euskaltegian hasieran, ikastolan
geroago eta Gasteizko Irakasle Eskolan azke-

naldian. Ez natzaizue aditu gisa arituko, zaudete trankil,
horretarako nahiko eskarmenturik –ezagutzarik– ez bai-
tut, besteak beste; bai, ordea, didaktikaren alorra lanbide
duen baten ikuspegitik.

2009 honetan, Jose Maria Uriartek Donostiako apez-
pikutza utzi behar duela eta, Vatikanoak hautatuko duen
ordezkoak –gizonak– ezaugarri jakin batzuk eduki

beharko dituela aipatu da:
hala nola, 65 urteen bueltan
ibiltzea –postuan gutxienez

hamar bat urte egiteko–. Diotenez, euskalduna izatea
ere kontuan hartuko dute. Halarik ere, gotzain berriak
euskaraz ez baleki, luze gabe ikasiko omen luke.

Ezin uka albistea harrigarria ez denik; lagun batzuen
kexa nahiz protesta ozenen arabera, adintxo batera iri-
tsiz gero euskaraz ikastea ikaragarri zaila –ia ezinezkoa–
suertatzen delako.

Bietatik bat, hortaz: edo (i) adina ez da arazoa edo (ii)
didaktika dibinoaren laguntzaz jarduten dute Vatikanoan.n

T X A N D A N
Edu Zelaieta

Didaktika dibinoa?

snatu al zara inoiz, bat-batean, eta ahots
ozenez hizketan ari zinela ohartu? Eta,
aizu, zer hizkuntzatan ari zinen hizke-
tan? Euskaraz? Erdaraz? Ametsetan
leiala al zara euskararekin? Askotan aditu

dugu: euskaldunak oso leialak omen gara eus-
kararekin, ahal dugun guztietan euskaraz egi-
ten dugu. Kale neurketek hala diote, Txillarde-
giren irakurketaren arabera behintzat.

Kalean, ametsetan ez bezala, solaskidea
euskalduna denean behintzat, gerok era-
baki dezakegu, kontzienteki, euskaraz
eginen dugun edo ez. Hizkuntza-leialta-
sunean, beraz, arau eta adostasun sozia-
lez gainera, geure kontzientziak edo era-
baki kontzienteak ere eraginen du.

Ametsetan, berriz, hizkuntzarekiko
leialtasuna “benetakoagoa” delakoan
nago, eta iruditzen zait ametsetako hiz-
kuntza-erabilera neurtuz gero gure leial-
tasuna askoz modu errealagoan ezagutu
genezakeela. Ametsak izan bailitezke
hizkuntzaren gaineko arau sozialek eta
konbentzioek gutxien agintzen duten
lurraldea; beldurrak, aurreiritziak, konplexuak,
debekuak, kontzientzia… errazen gaindi litez-
keen eremu librea. Eta bertan, euskara gehien
gorrotatzen duen euskararen aurkako militan-
terik sutsuena ere euskaraz egiten imajina
dezakegu. Eta, aitzitik, euskaltzalerik euskal-
tzaleena ere erdaraz ari daiteke gure ametsetan.

Auskalo; agian bakarren bati morbosoa iru-
dituko zaio euskalgintzako militantzia konpar-

titzen duen kidearekin ametsetan erdara gor-
dinean aritzea: “Venga, tío, ¿Nos hacemos un
txosten y un manifiesto?”. Baliteke debekuak,
bekatuak edo tabuak sortzen ohi dituen
morbo horrek euskaltzale finen bat erdaraz
zipriztindutako amets lizunetara eramatea:
“...Mmm! Qué bien hablas en euskañol,
cómo me gustaaa, háblame másss!”.

Tira, zaila da ametsen lurralde horren gai-
neko ondoriorik ateratzea, baina nire susmoa

honakoa da: ametsetan, normalean,
bizitza errealean erabiltzen dugun hiz-
kuntza bera erabiltzen dugu. Alegia,
bizitza errealean euskaraz egiten dugun
horrekin, ametsetan ere euskaraz egiten
dugu. Eta erdaraz egin ohi dugunarekin
erdaraz.

Baina susmo horretaz gainera, galde-
raren bat ere badut: zer egiten dugu eze-
zagunekin? Lehendabiziko hitza euska-
raz egiten al diegu ametsetan?
Eguneroko bizitzako proportzio berean
eta konstantzia berarekin? Eta euskal-
dunak nahiz erdaldunak tartekatzen

direnean? Eta ezezagunek guri nola egiten
digute lehendabiziko hitza?

Hizkuntza-leialtasunaren eta hizkuntzaren
osasunaren adierazle indartsua lor genezake
ametsetan. Baina zoritxarrez edo zorionez,
informazio hori oraingoz ez dago gure esku.
Hala den bitartean ohiko adierazleetara joko
dugu, eta bestelako adierazle fantastikoekin
ametsetan jarraituko dugu. n

E

Ametsetan leial

«
Nire susmoa da, normalean,

bizitza errealean erabiltzen 

dugun hizkuntza bera 

erabiltzen dugula ametsetan 

»

Arantxa Urbe  
H I K HA S I-KO K I D E A

rantziako eta Lapurdiko, Nafarroa
Behereko eta Zuberoako ikasleek Lehen-
tasuna hezkuntzari! mezua zabaldu dute.

Izan ere, Xavier Darcos Hezkuntza
ministro frantsesak ezarri nahi duen

hezkuntza erreformak haien haserrea piztu
du, eta inondik inora onartzeko prest ez
daudela adierazi dute ozen.

Ikasle mugimendu horrek inoiz baino
indar handiagoa izan du. Sekula baino anto-
latuagoak daude, gainera. Ordezkariak izen-
datu dituzte ikastetxeetan eta ikastetxe guz-
tiak biltzen dituen koordinazio bilkuretan
parte hartu dute, antolaketa horri
esker lortu dute izandako indarra.

Ondoren, irakasleak gehitu zaizkie
protestetara, eta baita gurasoak ere.

Horren aurrean, Darcosek erre-
forma atzeratuko duela iragarri du.
Ikasleek, aldiz, argi dute helburua:
erreforma bertan behera uztea eska-
tzen dute, eta ez dira konformatu
urtebetez atzeratzeko ministroak
egin duen eskaintzarekin. Nire hezi-
tzaile bihotzak, itxaropenez eta
harrotasunez jarraitu ditu haien eki-
menak eta haien inguruko berriak.

Aspalditxotik entzuten ari gara
ikasleek ez dutela iniziatibarik ager-
tzen, oso indibidualistak direla, ez
dutela berean baizik pentsatzen, errazkerian
ohituak daudela. Nago askotan uste dugula,
eta halaxe jokatzen dugu, ikasleei dena iraka-

tsi behar diegula. Gaitasunetan hezi behar
ditugula agindu digute, orain: pentsatzen eta
ikasten, komunikatzen, elkarrekin bizitzen,
norbera izaten, egiten eta ekiten irakatsi
behar diegu, hartzaile hutsak bailiran.

Tematzen gara gure begietatik ikusten
dugun mundua erakusten, eta ez dakit norai-
no ote garen kontziente mundu hori mundu
posible guztien artean bat besterik ez dela.

Dena irakatsi diegulakoan gaude, eta, hara,
guk irakatsitakoa baino gehiago ikasi dute.
Ikasleak lo geneuzkalakoan, interesik gabe.

Irudimena erabiliz eta teknologia berriak
baliatuz mugimendu zabal, indar-
tsu eta eraginkorra antolatu dute.
Eta ez daude, ez, dagoenarekin
konformatzeko prest. Ezta lehen
eskaintzarekin planto egiteko ere.

Georges Jacques Danton-ek
esan zuen: “Aprés le pain, l’éduca-
tion est le premier besoin d’un
peuple”. Ikasleek irakatsi digute
bidea: antolatu, borrokatu, eta
eutsi tinko helburua lortu arte.

Orain, gainerakoon, hezitzai-
leon, gurasoon eta herritarron
txanda da. Gogaitu arte entzun
dugu beste mundu bat posible
dela, baina antolatuz eta borroka-
tuz besterik ez dugu lortuko, lor-

tzekotan.
Ikasgai ederra eskaini digute ikasleek…

ikasi eta irabazi! n

F

Ikasi eta irabazi!

H I R U K O  T X I K I A N
Joxemari Ostolaza

Ofizioa da, inguruaren-
gandik nabarmentzen
duena. Oholtzalaria beti
dabil, giristinoen Jesusek gurutzea nola ohol-
tzaren zama garraiatuz jendartean. “Hi ez

haiz modernizatzen” aurpegiratu zidan lehengoan eza-
gun batek bere betazalak nire txapelera zuzenduz. Bere
burua buelodun kapelaz estalita zeraman. “Hirea ere, ez
duk bada oraingoa”. Izan ere, gure etxean bi belaunaldiz
ezagutu dut txapela, eta neroni ere jokatuta nago hamai-
ka urte nituelarik futbolean txapela buruan nuela, Carlos
Gomes atezainaren antzeratsu. Eta orduan ere, gure
ostatura bermuta hartzera zetozen zenbait jaun burge-

sek gustuko prenda zuten bueloz-
ko kapela. Gehiengoak, ardoza-
leak, txapela zerabilen. Geroztik,

gaztetan, film beltzeko protagonisten burutan ikusi izan
dut gehienbat. Eta nola ez, Ukiezinak telebistako
seriean, zuri-beltzean Elliot Ness eta Al Capone tarteko.
Hauek ez ditut inoiz ikusi gure etxeko txapelarekin.
Beraz, langileak, arrantzaleak, laborariak ezin zitezkeen
modernoak izan nire ezagunaren aburuz. Argi da horren
ustean modernoa izateko aski dela horietako kapelaz
burua estaltzea, honek buruari adimena eta sorkuntza
ahalmena, berez ekarriko balio bezala. Oholtzalaritza
ofizioa da, eta ofizio orotan legez, artistak aleka. n

Oholtzalaritza

«
Tematzen gara gure begietatik

ikusten dugun mundua erakusten,

eta ez dakit noraino ote garen 

kontziente mundu hori mundu 

posible guztien artean 

bat besterik ez dela 

»

O kantuak jartzen jarraituko bagenu, goiz osoan?

Baina ez da nire bentara inor igo. Isiltasuna
berriz. Hor amaitu da kantu-hizketa.

Joan direnen ahotsa omen da ahazten dugun
lehen gauza. Eta kantariak dira, ziur aski, ahaz-
tura horri aurre egiteko ahalmena duten baka-
rretarikoak. Zutik mugiezin geratu naiz Izarren
hautsa entzutean, bat-batean sustraiak atera izan
balitzaizkit bezala, horixe da egia. Hori dute
sustraiek: ezustean sortzen direla. Zenbat jen-
dek ez du ihes egin nahi izan bere sustraiek

usteltzean sortzen duten kiratsetik?
Baina erauzi arren atera egiten zaiz-
kie berriz. Utikan munduko hirita-
rrak: behar dira koordenada batzuk.
Esateko moduan: “Halako baserri-
takoa zara zu...”. “Bai, Laboakoa”.
Eta aitonak harrizko petrilean eseri-
ta –petrila bai, harrizkoa da– buruaz
baietz, “banengoan ba ni, asmatu
diat!”. Hasieran amorrua, identifika-
tu gaituztelako: txoriago nahi genu-
ke. Gero, urteekin, samurtasun suer-
te etsi bat. Eta geroago, poza. Edo
harrotasun isila. Bai, halaxe naiz. Ni
hemengoa naiz. Euskalduna auska-
lo, baina Laboakoa seguru baietz.

Eta Letekoa apur bat. Eta Atxa-
gakoa. Eta Sarrikoa. Zakurraren
salara deitzen nautenean, azken
judizioan soinu probak egiteko
eskatzen didatenean, haiei ikasi-
tako ahapaldiren bat xuxurlatu-
ko dut.

Barka lirika gaindosia irakur-
le, baina irrikatzen dugun zerua-
ri sustraiak txertatu beharra
dago tarteka. Horregatik, nor-
baitek galdetzen badu nongoa
naizen, esan Laboako mutila
naizela. Zakurrek ere ezagutzen
nautela han, horregatik ez dida-
tela zaunkarik egiten.

Kantu-hizketan, iragazkor,
umorerik galdu gabe. Asteak
joan arren, lur eta sustrai zapo-
reko ardo beltzarekin topa egi-
ten jarraitzen dugu, Mikel,
zurea ere baden zurezko gure
etxetik. n

izilagunak gorrotatzea da errazena. Batez
ere zurezko etxeetan. Ozen mintzatzen
direlako, bachata gogaikarri hori jarrita dan-
tza egiten dutelako goizeko ordubietan;

haien zakurrek zaunka eta intziri egiten dutela-
ko desorduetan, ez dakitelako auzoek danbate-
korik eman gabe aterik ixten. Bi buelta ematen
dizkiolako bakoitzak bina sarrailari, zartailuz
jota bezala. Lapurretara etorrita ere... tipulinen
ordez diamanteak bagenitu legez hozkailuetan
gordeta! Eta, egiaz, daukaguna dira: paperezko
paretak –teloiak apenas– eta bizila-
gunei nahi eta nahi ez entzun beha-
rreko sesioak (bikoitzak batzuetan:
beti da gurean ikuslearen eguna
–entzulearena, hobe esan–). Auzoen
bozak badu kontzientziaren ahotsa-
rekin parekotasunik. Oihartzun
gertu horiek, nondik datoz? Egu-
rrezko zutabeetan gora ala lurretik?
Goiko solairutik ala albokotik?
Ondoko ezkaratzetik ala norberare-
netik? Bai, gorroto ditut zurezko
etxeak, hain iragazkorrak. Gorroto
dut nire hau.

Batzuetan, baina, adiskidetu egi-
ten gara egurrezko ganbara zaharre-
kin. Lau gela dituen bihotz hori
zurezkoa dela pentsatzeraino,
eta ez buztinezko bihotz. Ezus-
tean, goizeko isiltasunean, Iza-
rren hautsa ekarri dit gaur zurak
habeetan gora Laboaren aho-
tsean. Gu sortu ginen enbor
beretik. Harri eta zur geratu
naiz, kantua nondik datorren
atzeman nahian. Mentalki erre-
pasatu ditut ene bizilagun guz-
tiak, baina arrastorik ezin atera
nork jar ote lezakeen kantua.
Amaitu denean, neronek ipini
dut Izarren hautsa. “Hemen
nago, entzun zaitut, txanda...”.
Isiltasuna berriz. Bizilagun eze-
zaguna ere –kontzientziaren
ahotsa?– harritu egingo zen,
nonbait. Não es tu facultade de sen-
tir hautatu du niri erantzuteko.
Bentatik bentarako gonbitea
egin diot nik gero. Eta elkarri

B

Iragazkortasunaz

«
Norbaitek galdetzen badu 

nongoa naizen, esan Laboako 

mutila naizela. Zakurrek ere

ezagutzen nautela han, 

horregatik ez didatela 

zaunkarik egiten

»

B E R T S O  B E R R I A K
Xabier Paya

I
Bi mila eta bederatziko
azken hileak 12,
urte honetan izan ditugu
makina bat gertakari:
martxo aldera Euskadi
ez zen ba kalera jalgi
aukeratzeko nor izango zen
denon lehendakari?
Prentsan argazki ugari
egin zizkioten hari,
beti besotik helduta haren
andre Begoñari.

II
Maiatzerako Gazako franjan
azken bultzadatxo batez
NBEak azaldu zuen:
“biak ezin bada, bat ez”.
Olmert joan zen negarrez,
Abbas zapia dandarrez,
eta bakea sinatu zuten
luzerako ustez...
Han ere, Realean lez,
ibiltzen dira aldrebes,
presidenteak kentzen dituzte
arazoen ordez.

III
Ustekabean mundu osoak
ahaztu zuen Israel,
Kubako giro beroa kolpez
gelditu zenean epel:
gaixo, bihotz eta gibel,
uztailean hil zen Fidel,
heriotzaren komunismoak
ezin egin ustel;
anaia ordezko itzel,
“berriraultzaren” koronel,
Raul, ordea, ez zen suertatu
uste bezain fidel.

IV
Abuztuaren 4an, jaiegun
handi bat balitz bezela,
Kepa Junkerak bere egin zuen
Kursaaleko pasarela.
Bere ondoan zuela
famatuen karrusela,
kanturik kantu osatu zuten
kontzertu itzela:
Ana Belenen estela,
Miguel Boséren batela...
Arazoa da estreinaldira
inor joan ez zela.

V
Azaroaren 22an
guztia zen negargura:
ekonomiak egonkortu du
beldurraren diktadura.
Munduaren kalentura,
iritziaren zentsura,
abendurako kapitalista
bihurtu zen Kuba.
Berri denetan tristura,
okerrena zein dugu ba?
Obama hiltzen saiatuz hil zen
mutil zuri hura.

VI
Euskal Herriko bertsolarien
final handia da bihar
BECen berriro batuko dira
eliteko zortzi izar.
Zabaldu da zenbait marmar
Egaña nekatu samar,
ez omen dela izango berriz
txapeldun berri-zahar...
Hori bai ona, kar, kar, kar...
Dena ez da sinetsi behar,
etorkizunaz mintzo direnez
ezin fidatu lar.

2009. urteko errepasoa

DOINUA: “Langile baten semea naiz ni”.

26 u 2009KO URTARRILAREN 25A

IÑ
IG

O
A

Z
K

O
N

A



zuen. Frantziskotarrekin irakurrita nituen
jada Shakespeare, Eyre, Bronte, etab.

Libanora joan nintzen gero, garai haie-
tako “Ekialdeko Paris”-era. Jende guztiak
zekien frantsesez, antzerkiaz, nazioarteko
musikaz… Huraxe izan zen europar kul-
turarekin nire lehen kontaktua eta orduan
erabaki nuen Europara joatea.

Espainiara joan nahi nuen, nire eskola
kide askok hara jo baitzuten. Gainera, garai
hartan merkea zen bizitza han. Dena den,
zerbitzu militarra egitea gomendatu zida-
ten, ezinbestekoa baitzen pasaportea esku-
ratzeko. Ingeniari militarren sailean aritu
nintzen han, mina eta lehergailuen espezia-

e r d i k o  k a i e r a
kultura eta aisia

Idazteko ez da gauza
handirik behar: bi esku, bi
begi eta gogoa. Mina baten
eztandak eraman zituen
Samir Tahhanen eskuak
eta begiak. Idazteko gogoa,
grina, ez. Eta horregatik,
esku-begien faltan,
arimarekin eskribitzen du.
Jarraian datorren artikulua
ere hala idatzi du
Tahhanek. Bizitzaren
beltzak eta zuriak kontatu
ditu ARGIArentzat, hitz
lauz, apaindurarik gabe.

Literatura

Samir Tahhan

Alepoko poeta
SIRIAN, Eufrates ibaiertzean jaio nintzen,
Irakeko mugatik oso gertu. Nire aita adua-
nako polizia zen eta bere lanagatik bi
urtean behin tokiz aldatu behar izaten
genuen, Siriako muga ezberdinetara beti.
Greziar katolikoak ginenez, Frantziskota-
rren eskolan ikasi nuen, Lur Saindua ikas-
tetxean, hain zuzen. Hezkuntza benetan
bikaina jaso nuen eta 18 urte bete orduko,
arabiera, frantsesa eta ingelesa primeran
nekizkien.

Gazte-gaztetatik hasi nintzen poesia eta
antzerkia idazten. Gero Damaskoko Uni-
bertsitatera ingeles literatura ikastera joan
nintzen, baina fakultateak oso maila apala



litatean. Golanera bidali ninduten, Israelek
okupatutako lurraldera. Eraso txikiak
burutzen genituen han israeldarrak pixkana
ahultzeko. Bi urte eman nituen, pertsonen
kontrako lehergailuen artean. Baina horie-
tako bat maneiatzen ari nintzela eztanda
egin zuen. Fabrikazio akatsa zuen. Ez da
harritzekoa, 1941ean Errusian egindakoa
zen eta. 23 urte nituen eskuak eta
begiak galdu nituenean.

Barraquer oftalmologoa eza-
gun askoa zen. Abeslari famatu
bati  ikusmena ber reskuratu
ondoren, egunkari guztiek sen-
dagi le katalanaz hitz egiten
zuten. Oso famatua egin zen
arabiar munduan. Espainiara jo
eta siriar jatorriko gizon batekin
egin nuen topo Madrilen. Siria-
ko enbaxadan lan egiten zuen
eta espainiar batekin ezkonduta
zegoen. Harek esan zidan Barra-
querrek ospe handia izan arren, onenak
Madrilen zeudela. Bi lagun ei ziren: Cas-
troviejo eta Domínguez. Eurengana
jotzeko gomendatu zidan. Frantsesez
ondo nekienez, hilabeteko epean gaztela-
niaz mintzatzeko ia gai nintzen. Dena
den, Rubio erietxeko moja gehienek fran-
tsesez hitz egiten zuten. Bigarren aldiz
jaio nintzen han, hain zen atsegina eta

ona bertan jaso nuen harre-
ra. Hori dena duela hiru urte
Sirian argitaratu nuen liburu
batean deskribatu nuen.
Gaztelaniara itzuli nahiko
nuke jende honenganako
omenaldi gisa. Askok izan
zuen nire etorreraren berri,
telebista eta prentsan oihar-
tzun handia jaso baitzuen
siriar gazte haren dramak.

Gauzak horrela, jende
ugari etortzen zen bisitan.
Behin, adineko emakume
batek mahats-mulko bat eka-
rri zidan. “Etxeko patioan
hazitakoak dira, eta nire
semea hil zenetik ez diot inori
jasotzen utzi. Baina telebistan
ikusi zintudanean, nire
semeak mulko bat eramango
zizukeela pentsatu nuen”,
esan zidan emakumeak.

25 urteak Espainian bete
nituen. Egun hartan neska
batek kutxa bat oparitu
zidan. “25 opari  daude
barruan, lehenagotik elkar
ezagutu izan bagenu, urtero

eman izango nizkizunak” esan zidan. Ez
zait inoiz ahaztuko.

Niretzat, erietxe xume hura paradisua
zen.

Espainian lau hilabete eman eta gero,
Adolfo Domínguez oftalmologoak zera
esan zidan, “itxaropena” poeten hitza
baino ez zela; zientzialariek probabilita-

teaz hitz egitea nahiago zutela.
Nire kasuan, milioi batetik baka-
rrekoa ei zen.

“10 edo 12 ebakuntza egingo
dizkizugu begietatik metraila
ateratzeko. Gero kornea berri
bat jarriko dizugu”, esan zidaten
medikuek. Antza, kornea natural
bat onartzeko oso aukera urriak
ziren eta artifizial batekin lehen-
dabiziko aldiz probatuko zutela
esan zidaten.

Eta ikusten hasi  nintzen,
miraria izan zen! Telebistak

horren berri eman zuen eta berehala
mundu osoko adituak etorri ziren kornea
berritzaile hura zertan zetzan jakiteko.

Nire gela izan zen ikusi nuen lehenda-
biziko irudia; lehenengo pertsona, Tole-
dokoa zen Frantziska serora, gauez zain-
tzen ninduen moja.

Siriara bueltatu behar nuen. Baina prote-
sia behin-behinekoa zen eta urtebeteren

Sirian jaio zen Samir Tahhan, Eufrates ibaiaren ertzean, Irakeko mugatik gertu.
Aduanako polizia zuen aita, eta horregatik, bi urtean behin tokiz aldatu beharrean izaten
ziren familiako kideak. Sendia greziar katolikoa du, eta Frantziskotarren eskolan jaso
zuen lehen hezkuntza. 18 urte betetzerako arabiera, ingelesa eta frantsesa primeran
menderatzen zituen.

WIKIPEDIA

Kasuak izeneko liburua

argitaratu nuen duela urte

batzuk. Deskribapen eta

elkarrizketarik gabeko

eleberria da. Sorbonako

unibertsitateko irakasle batek

literatura genero berri bat

asmatu dudala dio



horren inguruan mintzo da lehendabiziko
pertsonan, eta nik euren testimonioa jaso
besterik ez dut egiten. Sorbonako Uniber-
tsitateko irakasle batek literatura genero
berri bat asmatu dudala dio. Esan nahi
nuena zera da, norbaitek bere iritzia ema-
ten dizunean, aldi berean bere barneko
zerbait  ematen dizula, berak egoera
horretan egingo lukeena. Gai nagusi bat
egon arren, partehartzaile bakoitzaren
nortasuna jasotzen duen kaleidoskopioa
da eleberria.

Gero Arima erratuak argitaratu nuen.
Darwinek dio piztiak ditugula arbaso, eta
arrasto horiek bilatu ditut liburu honetan.

Hirugarren begia koloreen hiztegi bat da.
Nola helarazi koloreak itsu bati? Kolore
bakoitzak sentimendu bana du, beraz,
sentimenduak dira itsu batek koloreak
ikusteko tresna.

Horiexek dituzue nire hainbat liburu-
ren inguruko azalpenak. Gehienentzako
inspirazioa Espainian aurkitu nuen.

Egun, Alepon bizi naiz. Suleimanie
auzoan inoiz bazaudete, galdetu nitaz
Alepoko babarik onenak dauzkan saltzai-
leari. Lagun mina dut eta badaki non bizi
naizen. n

buruan Espainian aldatu behar zidaten
medikuek. Nik ez nuen Espainiatik joan
nahi eta enbaxadoreari bertan gelditzeko
baimena eskatu nion. Beldur nintzen,
behin Sirian, Damaskok Espainiara buelta-
tzeko baimena ez ote zidan ukatuko. Gai-
nera, gastuekin lagunduko zidaten ezagun
asko nituen Madrilen, hots, Blanca de Cas-
telanos markesa, Jaime bere senarra, osa-
sun saileko langile zen Carmen Cabes-
tany… Denak laguntzeko prest zeuden.
Azkenean Siriara bueltatzera behartu nin-
duten. Eta, espero bezala, Espainiara itzul-
tzeko bisa ukatu zidan Damaskok. Eta
ikusmena betirako galdu nuen.

Hiru hi labeteko
atzerapenaz Espainia-
ra bueltatzea lor tu
nuen, alferrik. “Pasa-
portean zigilua ukatu
dizun funtzionarioak
betirako itsutu zaitu”,
esan zidan Domínguez
sendagileak. Itsu eta
eskurik gabe bizitzen
ikastea gomendatu
zidan medikuak.

Sirian bueltan, fran-
tziar literaturako ikasle
batekin ezkondu nin-
tzen. Handik bederatzi
urtera, “ilargirik gabe-
ko gau” batean, onda-
sunak bere izenean
jarri nituen. Geroxea-
go ospa egiteko esan
zidan, etxea eta barru-
ko guztia berea zela
eta. Espainian nengoe-
la emakumeei buruzko
txiste bat entzun ohi
zen: “Gaseosarekin
gertatu bezala, bi ema-
kume mota daude:
Casera eta Revol tosa .
Nirea bigarren mota-
koa zen.

1986. urtea zen eta amaren etxera joan
nintzen, berarekin eta nire anaiarekin
bizitzera. Ama hil zenetik Marot anaiak
eta biok liburuak idatzi eta publikatzen
eman dugu bizitza.

Dagoeneko mota anitzeko 12 liburu
plazaratu ditugu: poesia, eleberria, herri
ipuinak, bai eta arabiera ikasteko metodo
bat ere. Kasuak izenburuko liburua argita-
ratu nuen duela urte batzuk. Deskribapen
eta elkarrizketarik gabeko eleberria da.
Gai zentrala nire emaztearen eta bion
artean gertatutakoa da. Jende desberdina

Alepo (Siria) munduko hiririk zaharrenetarikoa da. Han bizi da orain Samir Tahhan, munduan
barrena hainbat buelta eman ondoren. “Suleimanie auzoan inoiz bazaudete, galdetu nitaz

Alepoko babarik onenak dauzkan saltzaileari. –dio biografia labur honen bukaeran – Lagun
mina dut eta badaki non bizi naizen”. Zure esku dago orain, bisita.

Liburuak

Egan aldizkariaren zenbaki berriaren azalean
hiru artikulu aurkitu ditugu nabarmenduta:
Euskal literatur genero “txiki” eta hibridoen zen-
traltasunaz izenekoa, Joseba Gabilondok ida-
tzia; Joxe M. Etxeberriak, 1913 eta 1917
bitarteko grabaketak kontuan hartuta, herri
literaturaz idatzi duena; eta Patziku Perure-

nak Juan Mari Lekuona-
ren Ibaiak basamortuan
liburuaz idatzi duen Juan
Mariren azken bozetoak.
Ez dira, prefosta, aldiz-
karian argia ikusi duten
artikulu bakarrak: nabar-
mentzekoak dira, bes-
teak beste, Daniel Lan-
dartek Piarres Larzabali
buruz idatzitako biogra-
fiatxoa, edota Amaia
Iturbidek Jean Paul Sar-
tre eta Albert Camusen
ekarpenen inguruan
eskribitua. y

ZERK BULTZATZEN GAITU egunkaria zabaltzean bertako zutabeak
irakurtzera? Munduan gertatzen dena ezagutzeko gogoak? Ger-
tatzen denari buruzko iritziak jasotzeko asmoak? Zutabegilearen
ahotsaz eta estiloaz gozatzeko irrikak? 

Liburu honetan Yolanda Arrietak 2004tik 2007ra Deian eta
Berrian argitaratutako artikuluak aurkituko dituzu. Bere bizitza-
ren puska batzuk eskaintzen dizkigu testu hauen bidez, bere
sormenaren fase bat izan dena batu du hemen, liburu, egutegi
eta ekitaldietaz gain, egunkarietan ere ekarpen aipagarria egin
duelako.

1.400 karaktereko zutabe hauetan urte horietan gertatutakoa-
ren errepasoa aurkituko dugu, orduko albistegietan agertutakoak
eta egilearen egunerokotasunean gertatutakoak. Gertaera sozial
eta etxekoak, iritzi eta hausnarketak, kezka eta desioak daude bata
besteari jarraika.

Idazle honen ahots irudimentsuak bizitza eta errealitatea
modu desberdinetan begiratzeko proposamena luzatuko digu
testuotan barna. Denboraren iragaite bizkorra, naturaren presen-
tzia, oroimenaren garrantzia, emakumeen lanaren balorazioa,
euskal gatazkaren pisua, identitate anitzen aldarrikapena eta hau-
rren mundua izango dira jorratuko dituen gaietako batzuk.

Begirada behatzaile eta deseraikitzailearekin, hizkera “arina
bezain sakona” erabilita, irudi ugari emango dizkigu. Kolorez
jantzitako ipuin kontalaria daukagu, batzuetan argi eta besteetan
ilun agertuko dizkigu bere kontuak. Batzuk goxo helduko zaizki-
gu, besteak zorrotz. Jakin-min handia duen haur batek hitz egin-
go du orain eta esperientziak erakutsitako helduak gero. Galdera-
erantzunak erabiliko ditu batzuetan bere testua egituratzeko, edo
haur eta objektuei emango die hitza besteetan, kontua, lehen esan
bezala, ikuspuntua aldatuz jolastea baita.

Bizitzari buru-bihotzez begiratzen dio benetako ikuspegi glo-
bal edo unibertsala emanez. Norbaiti femeninoa begitanduko
zaio, sentimentala, arrosa. Beraz, balekoa ez dena, partziala, nes-
kentzat. Baina bada garaia norberaren esperientziatik abiatutako
kontaketa guztiontzat aldarrikatzeko, zentzumenen bidezko eza-
gutza plazaratzeko eta barruan gordetzen ditugun duda eta kon-
traesanak erakusteko. Azken finean denok sentitzen dugu eta
pentsatzen dugu, denok daukagu, Arrietaren zutabeetan azaltzen
den bezala, etxe aurrean udaberria datorrela esaten digun mimo-
sa landare bat; eta denoi gustatuko litzaiguke euskaraz publiko
guztientzako ganorazko programazioa egotea telebistan. n

Helduen literatura

Amaia Alvarez Uria

Uretan lez. Yolanda Arrieta.
Erein. 156 orrialde. 15,50 euro.

Egan. 
Batzuen artean. 
Euskalerriaren
Adiskideen
Elkartea.
254 orr. / 18 euro 

kritika Joseba Gabilondo, euskal
literatur genero “txiki”-ez

Gari Berasaluze idazle eta kazetari getariarrak
bere herrikide baten biografia idatzi du: Joan
Sebastian Elkanorena, hain zuzen ere. Txala-
parta argitaletxeak haur eta gazteei zuzenduta-
ko Axuri Beltza bilduman argitaratu du liburua,
Berasaluzeren testu dotoreari Dani Fanoren
ilustrazioak gehituz. Emaitza: egun berean hasi
eta buka daitekeen biografia gustagarria. Kapi-
tulu laburretan barrena duela bostehun urteko
menturazale handienetako baten bizitza uler-
tzeko gakoak eskainiko zaizkigu, tartean, mun-
duari bira eman zion lehen pertsona nola
bihurtu zen. Bidaia literaturaren ozeanoetan
ere egin du Berasaluzek, testuari bigarren ira-

kurketa egiten ahal zaiola-
ko han-hemenka utzi
dituen keinuei jarraituz. y

Elkano, 
itsasoak emandako bizitza. 
Gari Berasaluze. 
Txalaparta.  
172 orrialde / 13 euro.

Elkanoren biografia,
Berasaluzeren eskutik

Dosi txikien eragin handia

Diskoak
I k e r  B a r a n d i a r a n

Bluesaren tristurari eta infernuari 
rockarekin trufa eginez

Infer. 
Belceblues. 
Gaztelupeko Hotsak.  
Iraupena: 39’05’’. 
13,95 euro.

EUSKARAZ ABESTEN DUEN blues talde-
rik apenas dago Euskal Herrian, baina
horietako batek, orriotara ekarri dugun
Bergarako Belceblues taldeak, izena
hartu du aspaldian. Danbaka lehiaketan
finalistak izan ziren, Kilometroak ‘07ko
kantua idatzi zuten eta Espainiako Arte
eta Musika Akademiaren Sarietarako
izendatu dituzte. Estreinako lana jaio-
terriko taberna berezi bati eta haren
jabea zenari eskaini diote. Bluesa eta

rocka batu edota bluesa elektrifikatu
egiten dute; baita, zenbait kasutan, eus-
kara eta ingelesa ere. Bada blues triste-
rik (erredundantzia? ez), baina baita
askoz biziago eta alaiagorik ere, eta tar-
teka 1950eko hamarkadako rock-and-
rolla, countrya, euskal rocka edota funk
zipriztinen bat ere ageri da. Abestiek
garapen dezente dituzte, eta teknikan
igartzen da musikariek bide luzea egina
dutela.

Belceblues

«Ingelesez bizi izan dugu bluesa, baina gure 
hizkuntza erabiltzeko apustua egin genuen»

Zer eman dizue Bergarako Infernu-
kua tabernak, eta Javik, tabernaren
jabeak?

Aurreko taldeekin kontzertuak
egin genituen han. Txoko oso bere-
zia izan da guretzat eta Javik oso
ondo hartu gintuen beti. Oso musi-
kazalea zen, tipo oso berezia eta
adoragarria. Diskoa eskaini diogu.
Hau da dagoena. Zergatik dago blue-
sa euskaraz egiten duen hain talde
gutxi?

Ohitzea da kontua.
Guk ere hasieran ez
genuen argi euskara blue-
sean nola landu, bluesa
ingelesez bizi genuelako;
baina gure hizkuntza era-
biltzeko apustua egin
genuen. Hala ere, tarteka
ingelesarekin nahasten
dugu.
Zein da “zarataren kultu-
ra”?

Euskal Herrian urtee-
tan zabaldu eta hedatu
den kultura. Alegia,
musikak ematen dituen
horrenbeste aukera iza-
nik, badirudi euskal

musika rock gogorraren inguruan
ataskatuta geratu dela. Ez gaude
kontra, baina harritzen gaitu.
Kondairak bluesarekin oso lotuta
daude. Anekdotak ere bai?

Bluesaren oinarria nostalgiaz eta
malenkoniaz beteriko kantu tristeak
dira. Ez da harritzekoa, AEBetako
esklabo beltzek sortu zutelako.
Baina urteek aurrera egin ahala,
biziagoa bilakatu da musikan eta

hitzetan. Gu urrats bat harago joan
gara, adar jotzea eta txantxa gehi-
tuz.
Best thing of the day familiarrean
bestelako giroak lortu dituzue, barne-
rakoiagoak, jazzeroagoak…

Bai, zalantzarik gabe gure alderdi
xamurrena adierazi dugu kantu
horretan, baita jazzarekiko dugun
gertutasuna ere. Etorriko dira hone-
lako kantu gehiago.

Azken hilabeteotan ema-
naldi didaktikoak egiten
hasi zarete. Nolakoak
dira emanaldi horiek?

Erakutsi nahi dugu
munduan badaudela
beste musika asko, tar-
tean bluesa. Horren
jatorria, historia eta bila-
kaera irakasten dugu era
ludiko eta jostagarrian,
parte-hartzea bultzatuz
eta musika zuzenean
jotzen. Helburua ez da
mundu guztiak bluesa
egitea, baizik eta musika
mota ezezagun hau era
natural eta hurbilean
plazaratzea. ■

31⊳2009KO URTARRILAREN 25A



32

er
d
ik

o 
k
ai

er
a

kultura eta aisia

Ezpalak
J o n  T o r n e r

Roberto Castonek idatzi eta zuzendutako
Ander filma Berlingo Zinema Jaialdian proiekta-
tuko dute. Homosexualitateari buruz mintzo da,
eta Bilboko Zinegoak zinema jaialdiko inaugura-
zio ekitaldian estreinatuko dute, urtarrilaren
30ean, Arriaga Antzokian. Apur bat geroago
Berlinale jaialdian proiektatuko dute, Panorama
sekzioaren barruan. Euskaraz eta gaztelaniaz fil-
matu dute pelikula hori.

Txomin Peillen euskaltzainak Agosti Xaho
saria jaso du. Sariak bosgarren edizioa du aurten:
aurreko edizioetan Jean Louis Davant eta Daniel
Landart izan dira sarituak, besteak beste. Bilbo-
ko Agosti Xaho elkarteak euskal kulturan aktore
izan diren pertsonak saritu nahi ditu ekimen
horren bidez, baita Agosti Chahoren nortasuna
landu dutenak ere.

Aiko taldeak Dantzaldi Ibiltaria ekimena jarri du
abian, nahi duenari dantza tradizionalen oinarrizko
pausoak irakasteko xedearekin. Bizkaiko hamalau
udalerritan egingo dituzte ikastaroak, lehenengoak
Zaratamon (hilaren 22an) eta azkenak Bilbon (api-
rilaren 30ean). Ikastaroak doakoak izango dira,
baina beharrezkoa da izena aurrez ematea, 646 336
147 telefonora deituta edo www.aikotaldea.com
webguneko inskripzio orria beteta.

Eresbil musikaren euskal artxiboak 5.500 doku-
mentu jaso zituen iaz: 2.200 partitura, 500 libu-
ru, ikus-entzunezko 1.700 dokumentu eta doku-
mentazio sailerako beste 1.000 eduki. Horiek
batuta, 178.000 dokumentu gordetzen ditu jada
Eresbilek, horien artean XV. eta XVI. mendeeta-
ko munduko polifonia bildumarik handiena osa-
tzen duten artxiboak.

● Jesus Mari Lazkano margolariak El Diario Vas-
con: «‘Zaharrak’ dei daitezkeen prozedurak bazter-
tzeko joera dago, irudi teknologikoarekin erlazionatu-
tako tresna garaikideagoen mesedetan (...) Orain
hutsak diren narratiba eta ezer esaten ez duten dis-
kurtso asko tresna garaikideen azpian ezkutatzen dira.
Baliabideak ez du derrigorrez mezua hobetzen».

● Karmele Jaio idazleak Noticias de Gipuzkoa egun-
karian: «Idatzi ala ez, gaur hemen, lapurretan egitearen
apologia egin nahiko nuke. Lapurtzea ona da, sanoa,
atsegingarria. Gure irudimena aberasten duen edonon-
dik lapurtu beharko genuke. Inguruan ditugun hainbat
lekutatik lapurtu dezakegu: pelikulak, poemak, musika,
elkarrizketak, kaleko afixak, koadroak, hodeiak… Zer-

baitek ariman kilika egiten badizu, ez pentsatu bitan,
lapurtu ezazu, eraman ezazu zurekin, egizu zeurea.
Inportanteena ez baita nondik ateratzen diren gauzak,
baizik eta nora eramaten diren. Azken esaldi hau lapur-
tu egin diot Jean-Luc Godard zinemagileari».

● Toño Pinto Glu-Glu produkzio-etxearen sortzai-
leak Berton aldizkarian: «Antzerki arloan gabezia
handiak daude Bilbon. Arriaga antzokia bakarrik
dago. Bilborock aretoa ere bai. Nire ustez Bilbon ez
dago antzerki politika argirik. Ez dago inor esaten
duena ‘hau horrela antolatu behar da’. Bilbon antzer-
kiaren inguruan ez dago ezer. Baina ez bakarrik eus-
karaz, gazteleraz ere bai. Bilbon ez da hizkuntzaren
kontua... orokorrean ez du antzerki politikarik».

Ekainaren 19tik 21era egingo da
10. Hatortxurock jaialdia

U R T A R R I L A R E N

10EAN ospatu zen
Hatortxurock musi-
ka jaialdiaren 9. eta
10. edizioen arteko
zubi papera bete
duen edizioa, antola-
tzaileek 9,5 bezala

definitu dutena, Berriobeitin. Jada 10. edizioan parte
hartuko duten musika taldeen izenak ere jakinarazten
hasi dira. Euskal presoen aldeko jaialdia Sakanako herri
batean ospatuko da ekainaren 19, 20 eta 21ean; eta bes-
teak beste, Koma, Etsaiak, Piperrak, Banda Bassoti,
Doctor Deseo, Berri Txarrak eta Deabruak Teilatuetan
taldeak izango dira bertan. Informazio gehiago
www.hatortxurock.org webgunean aurkituko duzue.

Kultur azpiegiturak garatzeko diru-
laguntzen berri eman du Jaurlaritzak

MIREN AZKARATE Eusko Jaurlaritzako Kultura sailburuak,
Euskadiko Kultur Azpiegituren Planaren barnean 2008-
2012 bitartean egingo diren inbertsioen berri eman zuen
pasa den astean Donostian. Orotara 97,8 milioi euro inber-
tituko ditu Jaurlaritzak, hamabi kultur azpiegitura garatzeko.
Kopuru horren %48 bi proiektuk jasoko dute: Gasteizko
Biltzar Jauregi eta Auditorioak 25,6 milioi euro; eta Donos-
tiako Tabakalerak 21,6 milioi euro. Euskadiko Artxibo His-
toriko Nazionalak, bestalde, 17,5 milioi euro jasoko ditu, eta
Getariako Balentziaga Museoak 4,5 milioi euro. Museo
horri dagokionez, 2010 amaierarako edo 2011 hasierarako
irekitzea espero dutela esan du Azkaratek.

XAKELA GAZTETXE ASANBLADA

Abarrak
G o r k a  B e r e z i a r t u a

Londresen rock and rollak ez duela dirurik emanen?

RocknRolla. Zuzendaria: Guy Ritchie. Aktoreak: Gerard
Butler, Tom Wilkinson. Britainia Handia, 2008. 114 minutu.

Guy Ritchiek problema bat izan du orain dela gutxi
arte: hedabideek gehiago hitz egin dutela bere emaztea-
rekin zuen harremanaz, bere filmetaz baino.
Gertatzen da, Madonnarekin ezkontzen zare-
nean. Bukatu da erromantze hori, eta, –kasua-
litatea?– film berriarekin ospatu du.

Zuzendariaren filmografia ezagutzen due-
nak badaki zer espero dezakeen: Lock & Stock

eta Snatch pelikulak bezala, RocknRolla ere
elkarren artean korapilatzen diren istorioekin
atondu du. Koktelean nahastu ditu, ostera,
gangsterrak, lapurretak eta ipurkaleetako
giroa. “Bat-Bi” izeneko pertsonaiak (Gerard
Butler) eta bere lagunek, arazoak dituzte Lenny Colekin
(Tom Wilkinson). Dirua zor diote. Bi milioi. Eta Cole
da Londresko etxebizitza negozioaren zikinkeria guz-
tiak manatzen dituena. Hobe zorra kitatzea, horretara-

ko lapurreta handi bat egin behar bada ere. Nori lapur-
tuko, eta Colekin negoziotan dabilen Uri Omovich
(Karel Roden) enpresari errusiarrari. Gainera, “Bat-
Bi”-k harreman bitxia hasiko du Omovichen diru kon-
tuez arduratzen den Stellarekin (Thandie Newton). Eta

horrela, artilezko pilota lehoi batek jolasteko
modukoa bihurtuko da, batez ere Lenny
Colen semea azaltzen denean: rock izar droga-
zale bat, prentsak hiltzat jotzen duena.

Momentu batzuetan tentsioa falta badu
ere, gustura utzi ninduen; tripak bota beha-
rrean egin nuen barre sekuentzia batzuetan.
Aurreko lanen formula gutxi gora behera
errepikatzeak, egia da, sorpresa kentzen dio,
baina Ritchieren estiloa garatzen ari da, hau
ez da aurrekoen kopia hutsa.

Bukatzeko, bi ohar labur, filma ikusi ondoren irakur-
tzeko. Bat: Soinu banda iPodean eramateko modukoa
da, baietz? Bi: Omovichen koadroa MacGuffin bat da.
Segi Wikipediara, azken hori zer den jakin nahi baduzu.

Ihesi

Á l v a r o  H i l a r i o  

P é r e z  d e  S a n  R o m á n

Euskal Herria ezagutuz: Muskiz (Bizkaia)

Bilbotik era joateko modurik erra-
zena autoz joatea da, baina ez da
bakarra. Portugaleteko metro gel-
toki ondoan, Carlos VII.a kalean,
ordu erdiro igarotzen da A-3335
autobusa. Handik metro gutxira,
garai batean lurralde honetako
jauntxoa izan zen Lope Garcia de
Salazar oinaztarraren dorretxea
dago. Ez da, alabaina, Salazar lei-
nuak inguruetan utzitako eraikin
bakarra: Muskizen, Petronor fin-
degiaren aurrean, Muñatones gaz-
telua dago. XV. mendearen amaie-
ran, semeek espetxeratuta, bertan
idatzi zuen Lope Garciak euskal
historiografian garrantzi handia
duen Bienandanzas y Fortunas lana,
munduaren sorreran hasi eta ban-
derizoen gerran bukatzen den
kontakizuna. Han dago baita ere,
Barbadun ibaiaren ertzean, sala-
zar tar ren El Pobal burdinola,
1952ra arte lanean egon zena.

Ordubeteko ibilaldia egindako-
an, autobusak Cobaronen bertan
utziko gaitu. Oraindik ere zutik

irauten dute meatzarien zenbait
etxek. 1882an Mac Lennan esko-
ziarrak erosi zuen Avelina meatzea,
ordea, urak estalita dago, eta bule-
goak izan zirenen aztarna gutxi
batzuk baino ez daude.

Lehen trenbide, gaur pasealeku
Itsaso alderantz abiatuko gara.
Eskuman, burdinatik karbono dio-
xidoa eta ura kentzeko erabiltzen
ziren kaltzinazio-labeak ikusiko
ditugu, 1973an itxi zituztenak. Erre-

pideari segituz aparkalekura heldu-
ko gara, eta handik helduko diogu
Pobeñaraino doan oinezko bideari:
Itsas Lur pasealekua. Aurrean,
ekialdean, superportuko Punta
Luceroko moila eta energia eolikoa
sortzeko errotak ditugu ikusgai;
mendebaldean, Castro Urdiales eta
Kantabriako kostaldea.

Bidean zehar sakabanatuta dau-
den horma-irudiek inguruaren eko-
nomiari eta naturari buruzko infor-
mazioa ematen digute. Antzinako
lan jardueren aipamenek berenga-
natzen dute gehienbat ibiltarien
arreta. Amildegi eta zelai artean doa
bidea, edonork eroso egiteko modu-
koa. Asfaltatuta dago eta aldapa
arrastorik ere ez du. Hala behar du,
meategietako trenbide zaharraren
ibilbide bera baitu Itsas Lur paseale-
kuak. Bide erdian, garabi txiki bat
topatuko dugu: itsasertzetik aukak
igotzeko balio zuen. Haietatik, gero,

Euskal itsasertzaren mendebaldeko muturrean, Kantabriarekiko
mugan, Cobaron eta Pobeña auzo zaharrak daude, biak Muskiz

udalerrian. Herrixka biak lotzen dituen lau kilometroko
ibilbidean Bizkaiko garapen industrialaren historiara gerturatzeko

ikasgela zabala aurkituko dugu. 

Burdinazko
itsasertza

Garai batean algak igotzeko erabiltzen

zen garabia, Itsas Lur pasealekuan. 

kimika eta elikadura industrietan
erabiltzen den agar-agar konposatu
kimikoa ateratzen zuten.

Aurrerago, Bizkaiko kostaldean
minerala zamatzeko zegoen toki
bakarraren aztarnak daude. Egun
harrizko euskarri erraldoia beste-
rik ez da, altzairuzko estruktura
olatu batek eroan baitzuen iazko
martxoan. Mac Lennanek berak

eraiki zuen: zama bertan itsason-
tziratuz, burdina Bilboraino
garraiatzeko gastuak saihesten
zituen eskoziarrak. Handik gertu,
bidetik ehun bat metrora, ingele-
sen eta Ibarra sendiaren kapitalaz
eratutako Orconera Iron Oree
konpainiaren mineral-garbitegi
zaharraren aztarnak dira. Egune-
ko 300 tona mineral garbitzen

zituzten han, Triano mendietatik
teleferikoan eroan ostean. Leku
hartatik Pobeñarantz jaitsiko gara,
aldapaz behera orain. Gure
aurrean 900 metro luze den La
Arena hondartza eta bertako duna
azpimarragarriak ditugu, Barba-
dun ibaiaren bokalearen ondoan,
eta den-dena Petronor findegiko
erregai-gordetegien itzalpean.

Bokalean, harkaitz batean,
XVIII. mendeko Sorospenaren
Andra Mariren baseliza dago,
Pobeñako padurak inguratuta.
Pedro de Llanok eraiki zuen, Haba-
nako (Kuba) portuan sartzerakoan
bere itsasontzia ekaitz batetik onik
atera zelako esker onez. Erdi
Aroan, eta leku berean, mineral
garraioa behatzeko gotorlekua
eduki zuten salazartarrek. Trianotik
kostaldera zihoan teleferikoaren
hainbat zutabe ikus daitezke berta-
tik. Guk teleferikoz ez, autoz edo
Pobeñatik Portugaletera doan A-
3321 autobusez baizik, amaitutzat
emango dugu ibilbidea. n

Minerala zamatzeko erabiltzen zen egitura erraldoiaren aztarnak. Gaur egun harrizko euskarriak besterik ez du irauten,

altzairuzko zatia itsasoak suntsitu baitzuen iaz.

La Arena hondartza, sasoi honetan ia hutsik, udan milaka lagunen biltoki.

Denbora-pasak
A n a  Z a m b r a n o

Poeta inspirazio bila abiatu da
mendi aldera. Bide batetik doala,
belazean lanean ari den baserri-
tar bat begira daukala ohartu da.
Inguratu eta:
– Mendi zidorretan barrena pen-
tzeei so nindoalarik, behialako
euskaldunen soslaia zenuela
begitandu zait, adiskide. Zure
begitarte lausotuan islatzen den
mendetako sufrikarioaz ari nin-

tzen oldozten, eguzki errai-
nuek zerumugaren urruntasu-
na hurbildu didatenean. Zuk
ez al duzu ber gauza sentitu?
– Ez. Lanean ari naizenean,
nik ez baitut edaten.

Poeta mendian

BULTZATU

ZUEN GIZON

EGURRA

Zientzia eta teknologia
J o x e r r a  A i z p u r u a

Aurkikuntza harrigarria
Galapago uharteetan

Darwinek orain dela 150 urte
eman zuen argitara Espezieen jato-
rriaz hautespen naturalaren bidez
liburua, zientziaren historiako
lanik garrantzitsuenetako bat.
Ingeles biologoa Galapago uhar-
teetan ibili zen ikerle besteak
beste, baina ez zuen atzeman
iguana arrosa, bertako espezie
endemiko bat. 1986an aurkitu
zituzten lehenengo aleak, eta
zientzialariek oraintsu ebatzi
dute espezie desberdin bat direla.
Darwinek jakin balu...
http://ttiki.com/1861

CO2-a harkaitzetan   
“bahitu” liteke
Berriki egindako zenbait ikerke-
taren arabera, oso litekeena da
metodo segurua existitzea lur
azpian dauden basaltozko harkai-
tzetan karbono dioxidoa meta-
tzeko, gas horrek eguratsera alde
egin dezan saihestuz. Itxuraz,
gauza bera lor liteke beste har-
kaitz mota batzuetan ere. Berote-
gi efektuaren aurka borrokatzeko
beste bide bat zabaldu da.
w w w. a m a z i n g s . c o m / c i e n c i a /

noticias/070109e.html

Matrailik azkarrena

Termes panamensis termita espe-
zieak du orain arte neurtutako
matrail-mugimendurik azkarre-
na: 70 metro segundoko abiadu-
ran astintzen du, eta haren hoz-
kada hilgarria da. Intsektu txikia
da, bai, baina kontuz harekin.
w w w. a m a z i n g s . c o m / c i e n c i a /

noticias/070109a.html 

Gaixotasunei oldartu, eltxoei beste
musika baten arabera dantzaraziz
BEHIN BAINO GEHIAGOTAN entzun dugu, ohean gaudela, hurbiltzen
ari zaigun eltxoaren soinua. Soinu hori hegalen mugimenduen ondo-
rioa da. Eltxo arrek 600 megahertzeko frekuentziako soinua sortzen
dute, emeek 400ekoa, baina ugalketa garaian frekuentzia hori 1.200
megahertzera handitzen da. Cornell-eko Unibertsitatean (AEB)
diharduen Ronald Roy-ren taldeak lortu ditu datu horiek.

Aurkikuntzak oso bide interesgarria zabaldu du hainbat eltxo mota-
ren aurkako borrokan. Aedes aegypti espezieak dengea transmititzen du
besteak beste, eta
horren eraginez Hego
Amerikako eta Asiako
50 milioi pertsona gai-
xorik daude. Eltxoaren
ugalketa oztopatuz, hau
da, ugalketan emitituta-
ko soinua manipulatuz,
dengearen zabalkundea
mugatzerik izango dela
uste dute ikerlariek.

Landareek badakite aspirina zer den
GIZAKIOK maiz hartzen dugu aspirina ondoeza dugunean, baina ez gara
ohitura hori dugun bakarrak. Landare batzuk ere aspirinaz baliatzen
dira bakterio edo birusei aurre egiteko. Zehatzago esanda, azido salizili-
koaz, aspirinaren osagarrietako batetaz.

Arestian esandakoa ezagun zuten zien-
tzialariek, baina orain arte ez dute jakin
nola lortzen zuten landareek azido salizili-
koa ekoiztea. Washingtongo Unibertsitate-
ko ikerlariek, Arabidopsis thaliana espeziea-
rekin hainbat saiakera eginda, frogatu egin
dute arriskuen aurrean, hau da, birus edo
onddo baten aurrean, kaltzioa kalmoduli-
na izeneko molekularekin elkartu eta hala
sortutako konposatuak “aspirina” sortze-
ko seinalea bidaltzen diola landareari.

Normalean landareek oso neurri txi-
kian sortzen dute azido salizilikoa. Aldiz,
erasoren bat jasaten dutenean izugarri handitzen dute haren ekoizpe-
na. Baina hori ez zaio dohainik ateratzen landareari: azido salizilikoa
sortzeak euren hazkundea moteldu egiten du.

Aedes aegypti.

Arabidopsis thaliana.

Landareak
J a k o b a  E r r e k o n d o

Eulien eta sugeen urdina
GAIZTOTZE BIDEAN DIREN zauriak sendatzeko,
Asian anilaren (Indigofera tinctoria) eta Txerokienean
basa anil urdinaren (Baptisia australis) erabilera
berreskuratu eta berritzen ari dira.

Geurean ere bueltan dator urdina, anilarena. Pai-
saian, kulturan, etxekoa izan da gero eta gehiago
ikusten den anila. Igandeetako alkandoraren eta
azpikogona zuriaren distira, anil urdinaren ttanttak
errematatzen zuen. Baserria, etxea bera, ate-zulo
eta leiho-zulo urdinetan
irekitzen zen. Ireki,
zabaldu eta bat izan
belaze eta baso berde, et
et et... belaze eta baso
urdinekin eta zeruekin.
Etxearen zauriak ere
urdinak osatzen.

Osatzen eta saneatzen.
Kare-esnetan ematen da
urdina etxearen zuloetan.
Itxura denez, Azkoitiko
Floreaga Jauregiko eta
Zeraingo San Blas baseli-
zako lan mudejarrak ins-
piratu zituztenen tarteri-
koek erakutsitako artea.
Etxe osoaren kare zuria
urdindu egiten da zaurie-

1.487
Kaliforniako Sierra Nevadan dago Sequoia Natio-
nal Park. Munduko hamar zuhaitz handienetako
bost bertan bizi dira, Giant Forest izeneko basoan.
Bost horien artean dago planetako izaki bizidun
handiena: General Sherman sekuoia erraldoia
(Sequoiadendron giganteum). Hauek dira 2002an
zuhaitz horrek zituen neurri beldurgarriak: 83,8
metro garai, 11,1 metro ipurdiaren diametro han-
diena eta haren buelta 31,3; adaburua 32,5 metro-
koa eta enborrean 1.487 metro kubo egur. 2.300-
2.700 urteko amona zaharra izanagatik ikaragarria! 

“Azak eta porruak

eroan ditu neguak”

tan. Zaurietatik gaiztotzen da, zornatzeraino. Anila-
ren urdinak barrua babesten du, beheko-barrenetik
gailurreraino. Ukuiluko azpietako inaurkinen azpian
jarritako intsusa arbek bezala, urdin koloreak apo,
suge... uxatzen du, baita infernuetako euli santuak
ere. Eta kare-esnetan. Karea, kisua, gisua, latsuna,
desinfektatzaile natural onenetakoa da. Kare-esnez,
kare-urez, kisu-gesalez, gisu-gezalez, latsun-urez
karetu, karadu, kisustatu, gisuztatu, latsundu... zuri-

tzen ditugu kare-orez edo
latsunbeltzez eraikitako
hormak, etxea. Etxea,
kanpo eta barru, baita
zurajea ere. Etxeak eta
arbolak. Etxeko katuaren
mugarrien barruko fruta-
arbolak, sagarrondoak,
sagastiak, belardiak, soro-
ak... dena karetzen da.

Kareak, desinfekta-
tzeaz gain, gure buztin-
lur zekenak gozatzen
ditu: harrotu, oreatu,
lehortu, pHa igo, jakien
zikulu-saltsa aberastu...
lurra emankortu. Makina
bat karobi ondo berotu
da bai bazterretan...

mandio@zerain.com

Urte amaieran ospatzen diren egun motzenak eta gau
luzeenak dituen solstizioko jaietan elkarri opariak egiteko
ohitura dago. Orioko etxe honetara oparitarako paperean
bilduta etorri dira balkoiko landareak. Ez da erregalo
makala! Hor egon dira egunetan, paperik kendu gabe.
Jarraian etorri diren elurte eta izotzetarako babes ederra.
Berriz ere gaineko balkoiko landareak baino ederragoak
azalduko dira udaberrian. 

Solstizioko oparia

Otsabiaga baserria, Bidegoian (Gipuzkoa).

Esaera

Denboraren makina
N a g o r e  I r a z u s t a b a r r e n a

Herodes: boterea nola eraiki
JORDANIA, K.A. 73. URTEA. Herodes
jaio zen judua ez zen familia
batean. Aita Edom-eko agintaria
zuen, eta ama Petra-ko printzesa
nabatearra. Txikitan, basamortuan
lurrazpiko leize sare konplexuak
eraikitzen ikusi eta ikasi zuen. Han-
dik aurrera, natura menperatzeko
anbizioa eta boterea lortzekoa bate-
ra joan ziren Herodesengan, erai-
kuntzaren eskutik.

Bere helburuak erdiesteko, mun-
duko lehen potentzia, Erroma, alia-
tutzat izatea ezinbestekoa zela baze-
kien eta, hala, K.a. 40. urtean Marko
Antoniok judutarren errege izenda-
tzea lortu zuen.

Herodion gotorlekua eraikiara-
ziz, bere grina muturrera eraman
zuen Herodesek. Milaka tona lur
mugiarazi zituen basamortu erdian
mendi artifiziala sortu eta haren
gainean jauregi ikusgarria eraiki-
tzeko. Bere agintea mendi hura
bezain sendoa zela erakutsi nahi
zien menpekoei.

Nahiak aseta, erromatarrekiko
leialtasuna erakusteko burutu zuen
hurrengo obra handia. Ezerezetik hiri bat
sortu zuen kostaldean Oktaviorentzat, eta
haren omenez Zesarea izena ipini zion.
Erromatar hirien elementu guztiak zituen,
anfiteatro eta estadio eta guzti. Zesarea
Mediterraneo ekialdeko merkataritza-portu
garrantzitsu bihurtu zen berehala.

Hurrena grabitateari erronka jo
zion, 400 metro altu zen haitz baten
gainean itzelezko zitadela eginaraziz.

Erromatarrak ordurako pozik
zituelakoan, judutarren onespena lor-
tzen saiatu zen ondoren. K.a. 576an
suntsitutako Salomonen tenplua
(Jerusalem) berriz altxatzea erabaki
zuen horretarako. Munduko tenplurik
handiena eraikitzea zuen xede. Horre-
tarako, paisaia eraldatu zuen berriro:
mendia ebaki egin zuen eta gainean
25 futbol zelaien tamainako platafor-
ma ipini zuen, hormatzarrez ingura-
tua. Baina ez zuen asmatu herritarren
estimua inguratzen.

Halako eraikina egin, eta xehetasun
txiki batek bertan behera bota zituen
erregearen asmoak. Tenpluko ateak
arranoz apaindu zituen, eta arranoa
Erromatar Inperioaren ikurra zen.
Judutarren onespena irabazi nahi eta
kontrakoa erdietsi zuen: erresumako
herritarren matxinada piztu zuen.

Herodes hil zenean (K.a.4. urtean)
Judea batua eta distiraz betea utzi
zuen. Baina distirak zein batasunak
atzerritar kutsua zuten, erromatar

kutsua, judutarrek gorroto zutena.
Denen aurrean ondo geratu nahi eta, azke-

nean, Erromari berari ia itzal egin zion onda-
re arkitektoniko ikusgarria utzi bazuen ere,
historiak haur-sarraskia burutzeagatik oroi-
tzen du Herodes, hori benetan gertatu izana-
ren zantzurik inoiz topatu ez den arren.

Goian, Herodes
umeak hiltzeko
agintzen. Azpian,
juduen erregeak
eraikiarazitako
Herodion, mendi
artifizial eta guzti.

GOOGLE EARTH-ek Inperio garaiko
Erroman txango birtuala egiteko
aukera ipini du Interneten. Milane-
ko, Kaliforniako eta Virginiako uni-
bertsitateek, elkarlanean, Erromatar
Inperioaren hiriburuko hiru dimen-
tsiotako erreprodukzio fidela egin
zuten, eta orain Googlek sarean jarri
du. Koliseoaren eta zirkoaren gaine-

tik hegan egiteko eta hamaika erai-
kinen –zenbakiaren adiera zeha-
tzean– barnealdea bisitatzeko auke-
ra eskaintzen du. Orotara 6.600
eraikin ikus daitezke, eta 250 bur-
buila ipini dituzte, bisitaldiaren
inguruko azalpenak emateko,
http://earth.google.com/rome
helbidean.

Arrastoak

Antzinako Erroma 3D-n



Donostia, 1957. EHUko irakaslea. Sabino Aranari buruzko tesiaren egilea. Honen ildoko
Abertzaletasunaren auzia: Independentzia ala Autonomia eta El debate nacionalista. 

Sabino Arana y sus herederos bere liburuak nazionalismoa ezagutzeko berebizikoak dira.  

«Sabino Aranaz lerdokeriak 
besterik ez ditu esaten jendeak»  

Esteban Antxustegik filosofia
moral eta politikoa erakusten du
EHUn. Nazionalismoaren gaian
aditu honek egungo euskal nazioa-
ren eraikuntzaz duen iritzia jasoz
amaitu dugu solasaldia: “Nazioa
eraikitzeko ahalik eta atxikimendu
gehien lortu behar da eta gero hel-
buruak eztabaidatu. Egin al dugu
hori azken 30 urteetan? Autono-
mia Estatutuak agian ez digu era-
bateko nazioa eraikitzen lagundu,
baina egun lortuko ote zen Estatu-
tua? Sabino Aranaren garaian
bezala, herri honetako esparru
espainolista oso indartsua da. Eus-
kal nazionalismoaren espresioak
pultsua hartzen ari dira. Indar
metaketa garaian gaude”. Gure
historiako pertsonez galdezka hasi
dugu solasa.

El debate nacionalista. Sabino
Arana y sus herederos liburuan,
1896ko gertakari batek zure fami-
liaren Mendibel etxea markatu
zuela diozu. Horrek lana gauzatze-
ko akuilatu zintuen, antza. 
Bai. Liburuaren arrazoietariko
bat horixe da, ezkutuan izan den
historia da. Ni familia nazionalis-
ta bateko semea naiz, baina ez
nuen gertakari hori ondo ezagu-
tzen. Eskutitzak bilatu nituen eta
gertakaria ezagutu nuen: Jose
Agustin Arrizabalaga, nire ama-
maren osaba, lehenengo hildako
abertzalea izan zen, edo hildako
jeltzalea behintzat. EAJk absten-

Esteban Antxustegi

Mikel Asurmendi
Argazkiak: Dani Blanco



dia aldatu nahi zutenak, masa alderdia
bilakatu, adibidez. Batzuek Katalu-
niako alderdi nazionalisten antzeko
bat egin nahi zuten, bestetzuk aldiz
erreferentziarik gabe geratu ziren.
Alderdia Sabinok baino ezin zuen
aldatu ordea. Lehen euskal naziona-
lismoa Sabinorena da. Egon zitekeen
beste nazionalismo bat garai hartan,
Iparraldeko Garat-ena esaterako,
baina sortu zen bakarra Sabinoren

figuraren inguruan sortu
zen. Maisua hiltzean ez
dago alderdia lideratuko
duen figurarik. Lehen
garaiko Sabinoren ildo-
an segitu nahi zutenek
ez zekiten zer egin.

Atmosfera aipatu duzu.
Alderdiaren hasieran
bere inguruan biltzen
denak zoro koadrila bat
ematen du.     
Bai. Nire familiako
senide hori hil zuten
garaian, 1895ean, lau
katu ziren. Baina gero
Euskalerria elkartea
sortu zen, oso inpor-
tantea.

Arana maisua, martira,
askatzailea... Nola balo-
ratzen duzu bere ebolu-
zioa?  
Arana oso pertsonaia
kuriosoa da. Espainiako
klase kultuarekin harre-
mana zuen, batez ere
gotzainekin. Espainiar
herri xehea zerbait
kutsatua zen Sabinoren-
tzat: “Batzuk saiatu dira
Espainia bat egiten
baina herri horrek gai-
tza darama” zioen.
Espainian txiroa kutsa-
tua zen berarentzat,

Euskal Herrian aldiz alderantzizkoa
zen: “Herria, baserritarra purua da.
Euskal Herrian gero eta aberatsago-
ak gero eta ustelagoak dira, Espai-
nian kontrakoa”, zioen. Metaforen
sortzaile aparta zen zentzu horretan.

Eliza eta integrismoa ulertzea funtsez-
koa da Arana ulertzeko. Alderdi jeltza-
lea, Jainkoa eta Lege Zaharra (JEL). 

bere jarraitzaileak dira. Probokazio
moduko bat da. Euskal nazionalis-
moan konnotazio erlijiosoak duen
garrantzia eta adiera agertu ditut.

Arana gazte hil zen. Horrek alderdia-
ren eboluzioa markatu zuen antza.   
Erabat. Euskal nazionalismoa ezin
dugu ulertu Sabino Arana ulertu
gabe. Euskal nazionalismoa Sabino
Arana da. Bere testuak ulertu behar

dira orduan arnasten zen atmosfera
barneratzeko. Giro hura barneratu
gabe ezin da Arana ulertu. Bere
hitzetan soilik erreparatuta ezin da
ulertu Aranaren ideologia.

Eztabaida asko zen unean, beste alder-
di bat sortu nahi izan zuela hil zen.  
Alderdiak zer egin behar zuen ez
zekien unean hil zen. Bazeuden alder-

tzio moduko bat eskatu zuen Espai-
niako Gortetako hauteskundeetan,
Arrizabalaga kanpaina egiten ari
zela labankadaz hil zuten.

Liburua Murtziako Unibertsitateko
Edit.um argitaletxeak kaleratu du.
Aranari buruzko tesia egin ondoren
Abertzaletasunaren auzia: Independentzia
ala Autonomia liburua (Sabino Arana
Fundazioa) plazaratu nuen. Tesia
euskaraz egin nuen,
baina ez diot inori eus-
karaz egitea aholkatzen.
Jendeak, ia ezer irakurri
gabe, nazionalismoaz
eta Aranaz lerdokeriak
baino ez ditu esaten.
Villacañas irakasleak eta
lagunak eskatuta egin
dut lan hau.

Ezagutzen al da euskal
nazionalismoa Espainia
aldean?    
Batere ez. Sabinoren
topikoak ezagutzen dira
–eta hemen ere bai– eta
mundu akademikoan
askoz gehiagorik ere ez.
Sabinori buruzko azter-
ketak oso ideologikoak
dira.

Zein helburuz idatzi duzu
liburu hau?   
Garai bat ezagutarazten
saiatu naiz. Horretaz
gainera, garaia aztertze-
ko moduan bide dife-
renteak erabili ditut.
Liburu dibulgatiboago
bat egiteko Aranaren
garaiko biografiak
landu ditut. Biografiak
pertsonak eta garaiak
ezagutzeko oso egokiak
dira. Biografietan ara-
katu ezean, testu oro-
korrak hotzak dira. Garai, pertsona
eta gertakari bidez sare bat ehundu
dut. Garai hartako atmosfera azaldu
nahi izan dut. Euskal nazionalismo-
aren historia aztertzeko saioa da.

Arantzazuko Oteizaren frisoa ageri
da liburuaren azalean: apostoluak...   
Aranaren ondorengoak ilustratu nahi
izan ditut: Apostoluak, herederoak

Sabino Aranaren ondorengoak ilustratu nahi izan ditut:
Apostoluak, herederoak bere jarraitzaileak dira. Probokazio
moduko bat da. Euskal nazionalismoan konnotazio erlijiosoak duen
garrantzia eta adiera agertu ditut.

destinitatean zegoen, Sabino kar-
tzelan. Kizkitzak nazionalismoa
interpretatu zuen, Sabinok egin
nahi zuena interpretatuz. Sabinok
baina “independentzia ez da helbu-
ru esan zuen, euskal identitatea bai-
zik”. Kontuz, horiek interpretazio-
ak dira. Sabinok –eta jarraitzaileek
ere– hermeneutika egiten zuen.

Orduko jeltzaleen Euskal Herria eta
gaurkoena neurri batean antzekoa
da. EAJko sektore bati benetako
nazionalistak ez izatea aurpegiratzen
zaio: Imaz, Azkuna, Bilbao...  Baina
joera horretakoak baziren alderdian.   
Hori bera. EAJren historia ezagutu-
ta, horiek alderdian sartzen dira
perfektuki. Orduan eztabaidak
sortu ziren orain sortu diren bezala:
antiseparatismoa, autonomismoa
edo independentismoa zela medio.

Zure liburua irakurrita “Eraikuntza
nazionalistak integratzailea izan
behar du, bideragarri ezina da beste-
la” atera dut nik ondorio.   
Bai, nik horrela ikusten dut. Libu-
ruan jasotzen dena kontuan hartzen
badugu, ondorio nagusia “nazioak
identitatea sortu behar duela” litza-
teke. Historikoki nazioa existitzen
al da? Nazio horretan bizi diren
gizakiak iraganeko nazio horrekin
identifikatzen al dira? Identifikazio
horretan egungo biztanleek zein rol
jokatu behar dute nazioan nazioa
egiteko? galderei erantzun behar
zaie hasteko eta behin. Nazionalis-

tek independentzia planteatu deza-
kete nazioa existitzen denean, baina
oraindik ere nazioa den edo ez den
eztabaidan dagoenean, zer indepen-
dentzia mota planteatu daiteke?
Lehenik eta behin eraiki dezagun
nazioa, garbi egon dadila nazio bat
dela eta gero bakoitzak nahi duena
planteatu dezala: independentzia,
federalismoa, autonomismoa...
Egungo nazionalismoaren behin-
behineko proiektuak nazioaren
identitatea eraikitzeko izan behar
luke, nik uste.

Nola ikusten duzu euskal nazioaren
eraikuntza edo egoera?  
Nazioa presaka eta korrika eraiki-
tzeak Serbiako kasua ekartzen dit
gogora. Hau da, beste nazio batzuk
bildu nahi izatea bere ondoan –edo
barruan– eta proiektua pikutara joa-
tea. Serbian nazio handia egiten
saiatu dira eta gero dena hankaz
gora joan da. Hemen, adibidez, a
priori Nafarroa euskal nazionaren
historian izan da, eta orain non
dago? Araba trantsizio garaian ez
zen Nafarroa baino hurbilago eus-
kal nazioaren eraikuntzan. Ikusi
egoera nolakoa den orain.

Errealitatean hobeto kokatu eta imaji-
narioa baztertu beharra dago, agian.
Bai. Baina ahaztu gabe nazionalis-
mo guztiek beren mitoak behar
dituztela, imajinarioa ezinbestekoa
dutela. Imajinarioak ez gaitu kon-
fundiarazi behar noski, imajinarioak
ez baitu beti bat egiten errealitatea-
rekin, errealitatea egoskorra da eta
ez bada berau ondo bereganatzen
nekez eraikiko dugu ezer. Imajina-
rio horrek errealitatearekin bat egi-
ten badu, nazioaren eraikuntzak
funtziona dezake. Guk nazio egoera
gatazka egoera gogorrean bizi dugu,
eta horrek batzuen nahiz besteen
imajinarioa oso ezberdina izatea
dakar. Imajinarioen talkak gatazka
gogortzen du. Nazionalismoak,
ideologia bezala, behin-behineko
helburu nazioa eraikitzea eta kon-
partitzea izan behar du. Nazioa
egina denean beste helburuetara
joateko eztabaida lantzen segitu
behar da. Telesforo Monzonek neu-
rri batean hori esaten zuen, egin
dezagun nazioa lehenik, gero etorri-
ko dira beste debateak. n

Alabaina eliza eta alderdia ez nahas-
ten saiatu zen Sabino. Sabinoren
harremanen bidez alderdira hurbil-
dutako ideologoak alderdi integris-
tatik zetozen. BBBeko kide gehie-
nak alderdi integristetatik heldu
ziren. Oso inportantea da integris-
moaren eragina nazionalismoan
azaltzea. Politika eta erlijioa nahasi-
ta zeuden eta eztabaida eman zen
horregatik. Erlijioaren eragina poli-
tikan erabatekoa zen, apaiz gehie-
nen ideologia abertzalea izan zite-
keen, baina ezin ziren alderdiko
kideak izan, Sabinok hori bereizi
zuen. Jakina, erlijioak ukitu trans-
zendentala eman zion bere ideolo-
giari. Sabinok Jaungoikoak emaniko
mezua eman nahi zion herriari,
dena Jainkoarekin egiten zela zioen.

Herederoak hizpide. Mende bat luze
igarota ere, egungo EAJren antza du
ordukoak.  
Hori da helarazi nahi dudan beste
adiera bat: orduko atmosfera hark
gaur egun ere alderdiko familia aire
handia duela adierazi nahi izan dut.

Euskalerria eta elkarteen sorreren
garrantzia aipatu duzu. Eztabaidak
dira nazionalismoaren motorea.  
Bai, funtsezkoa da nazionalismoan.
Eztabaidarik ez zela esan ohi den
arren – Sabinoren esana legea bila-
katzen zen eta aurka egitea zaila
zelako–, eztabaidak egon ziren
modu askotara. Beharbada helburu
garbia –autonomia edo indepen-
dentzia–  ez izatearen eraginez.
1908an, Alderdiak Eibarko batza-
rrean integrazio foral osoko (Inte-
gración Foral Plena) garaira itzuli
beharra  aldarrikatu zuen eta halaxe
funtzionatu. Helburuak finkatuta
ere, barne taktikak zirela medio
borroka eta debate asko zeuden.

Sabino Aranaren proiektua eboluzio-
natuz joan zen betiere. 
Hori da, Sabinok ere eboluzionatu
zuen. Liburuan bere hirugarren
proiektua aipatzen dut. Bitxia da.
Zabala, Ulazia, Landeta eta enpa-
rauek  Sabinok katalanek egin zuten
proiektu bera egingo zuela pentsa-
tzen zuten. Beste batzuek “inola ere
ez. Sabinok nola egingo du hori?”
zioten. Kizkitzak Ereintza idatzi
zuen, esaterako. Alderdia ia klan-

“Lehenik eta behin eraiki

dezagun nazioa. Egungo

nazionalismoaren behin-

behineko proiektuak nazioa

eraikitzea izan behar luke”

“Euskal nazionalismoa ezin

dugu ulertu Sabino Arana

ulertu gabe. Euskal

nazionalismoa Sabino Arana

da. Bere testuak ulertu

behar dira orduan arnasten

zen atmosfera

barneratzeko”

(Cauca Iparraldeko Kabildo Indige-
nen Elkartea) komunikazio ardura-
dun Manuel Rozentalen aburuz,
nasek ez dituzte bereganatu nahi
zilegitasunik gabeko estatu erakun-
deak; horren ordez “batzarretatik
jaiotako herri aginte indigenan oina-
rritzen den zilegitasun berria eraiki-
tzen ari dira. Prozesu horrek demo-
krazia ofiziala lotsarazten du”.
Lurraldetasunari eta burujabetzari
eustea helburu du nasa herriak;
Kolonbiako Gobernuak zein FARC
gerrillak ez dute gogoko.

1980ko hamarkadan nasek euren
burua defendatzeko Quintin Lame

CAUCA BARRUTIA, itsasotik Andeeta-
ra zabaltzen dena, Kolonbiako
lurralderik istilutsuenetakoa da.
Kolonbiak jasaten duen gerra zibila-
ren azpitik, herri xumea eta indigena
zigortzen duen beste gatazkarik
badago: kañaren jauntxoek, onda-
sun mineralak ustiatzen dituzten
multinazionalek, narkoek eta para-
militarrek indigenen eta laborarien
aurka egiten dutena. Gatazkaren
erdian, lurraldetasuna eta burujabe-
tza du helburu nasa herriak. Arma
bakarra norbere antolakuntza du,
bere burua defendatzeko indarrik ez
darabil.

Autonomia indigena
Barrutiko Cali hiriburutik 100 kilo-
metrora, Sierra Centralen, Caucako
iparraldean nasa herria bizi da.
Lurraldeak 190.000 hektarea ditu;
horietatik %80 lur-jauntxoen eskue-
tatik berreskuratu dituzte azken 30
urteotan. Lurren %10ak baino ez
du laborantzarako balio. Kafea,
banana eta babak ereitea dute ogibi-
de. 1991ko Konstituzioak onetsita-
ko 14 resguardoetako 304 veredetan
(herrixkak) 25.000 familia bizi dira,
hots, 110.000 biztanle inguru, %85
nasa. Norbere gobernu sistema
daukate: resguardoetako zein kabil-
doetako batzarrek gobernadoreak
eta aguazilak aukeratzen dituzte.
Konstituzioak gobernu sistema
hori bermatzen duen arren, etenga-
bekoak dira armadaren erasoak. 18
kabildoak batzen dituen ACINgo

talde armatua sortu bazuten ere,
laster aldatuko zen haien politikaren
norabidea. Egun, hiru dira dituzten
ardatz nagusiak: MAI (Merkataritza
Askerako Ituna) eta Kolonbia plana
–Kolonbiak eta AEBek drogaren
aurka egiteko sortutakoa– borroka-
tzea, eta Gobernuak onartutako
nekazaritza erreforma aldarrikatzea.
Tresna nagusiak dira lurrak berres-
kuratzea eta MAIren inguruko erre-
ferendumak bultzatzea. Garrantzi-
tsuak dira, era berean, beraien
osasuna, legeak eta historia indarbe-
rritzeko egiten dituzten atelierrak,
baita auzolanean eraiki dituzten

Kolonbiako Cauca barrutiko indigenek lurrak eta burujabetza dituzte helburu. 
Oztopo berriz, paramilitarrak, armada eta gerrillariak. Haiei aurre egiteko 

lurraldearen zaindariak dituzte, kiwe theng zas-ak.

cauca barrutiko indigenak

Lurraren zaindariak
makila eskuan

Alvaro Hilario pérez de San Roman

The Colombia Solidarity Campaign izeneko Erresuma Batuko blog batetik

hartutako argazkia da. Ibilgailua Kolonbiako Polizia Nazionalaren iskanbilen

aurkako eskuadroikoa da. Blogariaren galdera da ea zergatik ez daraman

inolako identifikazio seinalerik.

zuzenbide eta nekazaritza eskolak
ere. Bitxia da autonomia indigena
babesteko sortu duten guardia indi-
gena, kiwe theng zas izenekoa (lurral-
dearen zaindariak): nasen bandera-
ko berde eta gorri koloreek
apaindutako makilak eskuan, hitza
ahoan, parean jarriz aurre egiten
diote armadari, gerrillariei eta para-
militarrei. Vereda bakoitzak hamabi
eta 50 urte arteko hamarna emaku-
me-gizon aukeratzen ditu guardiara-
ko; 3.500 guardiek garatzen dute
nasa herriaren defentsa. Armadaren
edota gerrillaren eraso larriren bat
sumatzen badute, aurretiaz adostu-
tako batzar iraunkorreko guneetan
batzen dira. Horrela gertatu da, adi-
bidez, azken bi hilabeteotan, Miran-
da eta La María resguardoak armada-
ren, paramilitarren eta FARCen
arteko borrokaldien lekuko izan
direnean.

Nasek eragindako Gobernuaren
aurkako protestaldiak Kolonbiako
historiako handienak izan dira eta
herriko hainbat sektoretan sekulako
oihartzuna izan dute. Alvaro Uribe-
ren Gobernuaren zoritxarrerako,
autonomia indigena hartu dute
eredu zutik dirauten beste hainbat
sektorek. Erreferendumak, esatera-
ko, ikasleek, sindikalistek eta labora-
riek zabaldu dituzte Kolonbian
zehar. Herritarren %70ak parte
hartu du horietan, eta adibidez,
AEBekiko Merkataritza Askerako
Itunak ezezko borobila jaso du.
Uribe presidenteak gogor borroka-
tu ditu mugimendu indigenak: sei
urtetan 1.243 indigena erail
dituzte eta 54.000k haien lurreta-
tik alde egin behar izan dute. Tes-
tuinguru honetan kokatu behar-

asmoz. Mingak jarraipena eman zien
bost urte lehenago Bizitzaren, Alaita-
sunaren eta Autonomiaren aldeko
Batzar Ibiltariak aurreikusitako
xedeei; batez ere, MAIri eta Kolonbia
planari aurre egitea eta nekazaritza
erreforma lortzea. Milaka kilometro
hitza eta akordioak hedatuz. Aurrera
joan ahala, indigenek ez ezik, sindika-
listek, laborariek eta borrokan diren
beste taldeek bat egin zuten Mingare-
kin. Besteak beste, han izan ziren irai-
lean grebari ekin zioten Caucako
kaña langile afroamerikarrak –azu-
kreaz ekoiztutako etanolak ordezkatu
ditu lehengo kafe soroak–, unibertsi-
tateetako ikasle eta irakasleak,
garraiolariak eta krisialdiak zigortuta-
ko funtzionarioak. Ibiltariak Pieda-
món, Panamericana errepide ertzean
zeudela, armadak lehenengo erasoak
egin zituen. Hildakoak eta zaurituak
izan ziren. Mingak gizarte eredu
berria eta borrokak elkarlotzeko
duen gaitasunaren beldur omen da
Alvaro Uribe. “Herriek elkar ikuste-
ko, entzuteko, pairatzen dituzten ara-
zoak aztertzeko eta bakean bizi ahal
izateko erresistentzia neurriak har-
tzeko topagunea da Minga Ibiltaria”,
dio Rozentalek.

Oztopo oro gaindituta, Bogotá-
ko Unibertsitatera oinez heldu zire-
nek bestelako Kolonbia abian jar-
tzeko nazio sarea sortu zuten. Han
esandakoekin herrietara itzuli dira,
tokian tokiko ebazpenak eta ekime-
nak har daitezen. Aurten, urriaren
12an elkartuko dira. Raul Zibechi

ikerlari uruguaiarraren iritziz,
“berria da protestak hartu duen
sakontasuna eta, batez ere, Uribe-
ren Gobernua hormaren kontra
ipini duen eragileen batasuna”. n

Kolonbiako historiako handienak

izan dira nasek Gobernuaren

aurka egindako protestaldiak

ko genituzke Pa´yumat herri irratia-
ren –larrialdietan berehalako neu-
rriak hartzeko nasek ezinbestekoa
duten hedabidea– kontrako sabota-
jea eta Edwin Legardaren hilketa
abenduaren 16an. Azken hori Cau-
cako Lurralde Batzorde Indigena-
ren (CRIC) kontseilari Aída Quil-
cuéren senarra zen.

Beste askotan bezala, nasek gerri-
llarekiko dituzten balizko harrema-
nak hartu ditu aitzakia Uribek eraso-
ak onesteko.

Minga: herri aginte ibiltaria
Nasek zein beste hainbat herrik pro-
posatutakoak duen sostengua argi
geratu zen iazko azken hilabeteetan
egindako Herrien Minga Ibiltarian.
Andeetako ohiko auzolanari errefe-
rentzia egiteko hitza da minga. Hel-
buru komunitarioak lortzeko ahale-
gin berezia egitea da minga; beste lan
guztiak alboratu behar dira minga
arrakastatsua izan dadin. Manuel
Rozentalek azaldu digunez, “minga-
ren lorpenak ez dira inorenak. Tal-
dearenak dira, ez da horiek beregana
ditzakeen inor. Mingak herrien hel-
dutasuna nabarmentzen du. Dizipli-
na, norberak berea eginez helburu
komunitarioei kolektiboki heltzeko
gaitasuna da minga”.

Hortik datoz Minga Ibiltariaren
nondik norakoak. Joan den urteko
azaroaren 10ean, guardia indigenak
babestuta, 10.000 indigena elkartu
ziren La María Piedamó resguardoan
Bogotá hiribururaino heltzeko



- T E R M O M E T R O A --  T E R M O M E T R O A -

Iruña-Veleiako 
txostenak webean
ARABAKO FORU ALDUNDIAK

Iruña-Veleiako tira-biren inguruko
txostenak eta argazkiak webgu-
nean (alava.net) zintzilikatu ditu.
Ondokoak dira irakur daitezkeen
txostenak:

✓ Eliseo Gil (aztarnategiko zuzen-
dari ohia) eta Idoia Filloyk eginda-
ko txostenak eta beraiek eskatuta-
ko txostenak, Zientzi Batzorde
Aholkularian emandakoak.
✓ Rubén Cerdánek eginiko txoste-
nak, Veleiako materialei eginiko
analisien ingurukoak.
✓ Zientzi Batzorde Aholkulariko

kideek Iruña-Veleiako grafitoei
buruz eginiko txostenak.

Txostenez gain argazkiak daude,
besteak beste, Joakin Gorrotxate-
gi, Julio Nuñez eta Juan Santose-
nak.

Era berean, Eliseo Gilek
Arabako Batzar Nagusietan hitz
egin du eta berriz ere zalantzan
jarri ditu Arabako Foru Aldundiak
osatutako Ikerketarako batzorde
zientifikoak Iruña-Veleiako aztar-
nen inguruan ateratako ondorioak.
Bere hitzetan, adituek iritziak
eman dituzte eta horien gainean
eraikitako hipotesia da.
Aztarnategiko zuzendari izandako-
arekin batera zenbait langilek egin
zuten agerraldia. Euren irudi pro-
fesionala zikindu izana salatu
zuten eta ohore profesionala gar-
bitzeko eskatu zioten Arabako
Foru Aldundiari.

Bero-beroan ONINTZA IRURETA

Eroski: euskal eta kooperatiba 

nortasunari eutsi

Eroskik, Mondragon Taldeko banaketa enpresak, bide berria hasi du
joan den asteburuan. Batzorde Orokor Bereziak gehiengo handiz onartu
zuen Egitura Sozietarioaren Estatutu Markoa. Zuzendaritzak estatutu hori
sustatu zuen taldearen egitura aldatzeko eta Euskal Herriko zein Espai-
niar Estatuko dendetan lanean ari diren 52.000 langileak kooperatibista
izateko. Beraz, 38.000 langile izan ahalko dira jabe, gainerakoak dagoe-
neko badira eta. Hasi berria den prozesua amaitzen denean, hiru bat urte
barru, Eroski munduko kooperatiba handiena izango da.

Bazkide guztiak ez ziren ados eta gutxiengo batek osoko zuzenketa
aurkeztu zuen. Horien ustez, Eroskiren erabaki gunea Espainiar Estatura
alda liteke eta egoitza ere Euskal Herritik kanpora kokatu. Mondragon
Taldearekiko lotura hausteko arriskua ere badute bazkide horiek. Beldur
horiek etorkizunean indar hartuko dute edo desagertu egingo dira.
Zuzendari orokor Agustin Markaidek kezka horiei erantzun asmoz zera
esan zuen batzar orokorra bukatutakoan: “Gure kooperatibak Mondrago-
nekin duen eta parte garen euskal gizartearekin daukan konpromisoa
berritu ditugu“. Datozen hilabete eta urteetan, bide berria onartu dutenek
eta ez dutenek, Eroskiren norabidea ikusi ahal izango dute. Zuzendari
orokorrak esana zuen: “Prozesua bukatzen denean Eroskik oraingo ere-
duaren inolako tankerarik ez du izango”. Gutxienez manten dezala koope-
ratiba nortasuna eta euskal nortasuna, egoitza Euskal Herrian duela.

Juan Mari Arregi

tALAIAN

Julio

Nuñezek

aztertutako

pieza da

goiko

ezkerrekoa

eta

gainerakoak

Joakin

Gorrotxategik

ikertutakoak.

“Esku era” jardunaldiak
Topaguneak antolatuta
SORMENA izango dute ardatz 23an
eta 24an egingo diren jardunaldiek.
Euskara elkarteek eta sormenak izan
duten lotura aztertuko dute eta baita
etorkizunera begira izan dezaketen
harremana ere. Besteren artean parte
hartuko dute Karmen Irizarrek, Julen
Arexolaleiba eta Andoni Eizagirrek.
Larunbatean, Sormen biziz kultura
izenburupean Jone Miren Hernan-
dez, Josu Landa eta Xabier Monaste-
rioak egingo dute hausnarketa.
www.jardunaldiak.org/egitaraua

AnHitz avatarrak 
euskaraz egiten du
EUSKARAZKO hizkuntza teknologia
garatzea da proiektuaren helburue-
tako bat. Gizaki itxurako makinare-
kin ordenagailu bidez hitz egin dai-
teke, teklatua erabili gabe, ahotsez.
Elhuyar Fundazioak, IXAk, EHUk,
Vicomtech-ek eta Robotiker-ek
parte hartu dute Eusko Jaurlaritzak
diruz lagundutako proiektuan.

ARABAKO FORU ALDUNDIA

GOLKOKO LEHEN GERRAN, AEB

buru, nazioarteko koalizio militarrak

Irak inbaditu zuenean, amerikarrek

ospetsu egin zuten “Irak Erdi Arora

itzularaziko dugu” esaldia. Txikizio-

aren tamainak egoera hori ekarri

zuen neurri batean. Nazioarteko

ondorengo blokeo ekonomikoa

itzela izan zen, hamarkada batean

ehunka mila hildako eraginez,

gehienak haurrak, gerran baino

askoz gehiago. Herrialde arabiarretan

aurreratuena eta erreferentziala zena,

atzeratuenen artean geratu zen. Irake-

ko laizismo panarabiarra Iraneko isla-

mismoaren aurrean baliagarria zen

bitartean, AEBk Irak lagundu zuen

80ko hamarkadako Iran-Irak gerran.

Orduz geroztik, herensuge amerikarra-

ren su iraunkorrak kiskalia utzi du Irak.

Libano ere herrialde garatua zen,

Ekialde Hurbileko Suitza deitzen zuten.

Gerra Zibilek eta Israelen erasoek

behin eta berriro txikitu dute material-

ki. Palestinarrek ez dute beren burua

garatzeko antolamendurik lortu izan,

1967tik NBEk Palestinako Estatuaren

sorrera agintzen badu ere, AEBek eta

Israelek –Europako Batasunaren

laguntzarekin- behin eta berriz oztopa-

tu dute erakundearen mandatua.

Gazari egindako erasoekin Erdi

Arora baino Harri Arora itzularazi ditu

Israelek bertako palestinarrak. Ondo-

ren, su-etena behar beste luzatzen

bada, berreraikuntza lana hasiko da.

Europako Batasunak milioika euro

bideratuko ditu bere berreraikuntza

lanetara eta bere zurikeria garbitzera

eta, konponbiderik lortu ezean, bere

sorreratik gerra egoeran bizi den

Israelek behar denean berriz txikituko

ditu behar diren bazterrak.

Noiz arte, ordea? Estrategia horrek

urteak eta hamarkadak iraun ditzake,

baina ezin da etengabe luzatu. Iran

moduko batek lortuko du halako

batean arma nuklearra eta orduan edo

Israelek amore emango du edo

eskualde osoa lehertuko da. Edo herri-

tar arabiarren matxinadek gobernuak

berenganatuko dituzte eta... Ez da 

hegemoniarik betirako, historiak

behin eta berriz erakusten du hori.

Baina AEBen erabateko babesa

amaitu barik, Israelek ez du jarrera-

rik aldatuko. Europako Batasunak,

gaur gaurkoz, ez du ez indarrik ez

gogorik AEB eta Israel presionatze-

ko. Aldaketarako ametsik bada egu-

notan, baina hutsala egia esan,

arrazoizkoagoa da pentsatzea

Barack Obamaren esperantza izpi

hori laster itzaliko dela Gazako honda-

kinen artean.

Gazako herritarrak txikitu ditu Israe-

lek, Hamasen egoitzak, Palestinako

Aginte Nazionala ere bai bide batez,

baina gorrotoa eta erresistentziarako

hazia akuilatzen jarraitzen du, arabia-

rrak erabat zatituta daude baina nazio

bakarraren kontzientzia oso hedatua

dago haien artean eta Israelek ezin

dezake luzaro iraun gerra eta zanpake-

taren zabuan kulunkatzen. Europako

gobernuek, bitartean, hau bai, propor-

tziorik gabeko biolentzia hau lasai

irents dezakete, Israelgo armada eta

gobernua inongo zerrenda terroriste-

tan sartu barik, Gazako gerra krimenak

epaitu barik, su-etena bultzatu bai

baina hurrengo erasoari ere ateak ire-

kita utziz. Israelen defentsarako.

maltzagatik

XABIER LETONA

Terrorismoaren zerrendan sartuko ote du Europak Israel?

potentzien arteko harremanak aipatu
dituzte esplikaziotzat. Israelen era-
soa osorik edo era kritikoan justifika-
tzen dutenentzako, Siriak eta batik
bat Iranek mugitzen dituzte Palesti-
nako Hamasen eta Libanoko Hezbo-
laren hariak –Egiptoko eta beste
hainbat herrialdetako islamiarrenak
ahaztu gabe– eta nagusiki Teherango
errejimena ei da eskualde hori egon-
kortasunik gabe atxikitzeko interesa
duena, palestinarren sufrikarioak
manipulatuz.

Paul Rogers-ek, ordea, justu alde-
rantziz planteatu ditu gauzak  Open
Democracy gunean, Gaza: the Israel-
United States connection artikuluan.
Ingalaterrako Bradforreko unibertsi-
tatean bakeari buruzko ikasketen
buru den Rogersek idatzi duenez,
mundu arabiarretik ikusita “Gazan
gertatzen ari dena, ikuspegi oroko-
rretik begiratuta, ez da Israelen ekin-
tza, AEBek eta Israelek elkarrekin
daramaten operazioa baizik”.

Irudipena baino gehiago da.
Rogersek berak eta beste batzuek
lehendik aipatua dute 2003tik militar
amerikarrek eta israeldarrek elkarre-
kin aztertzen dituztela Irakeko
matxinoen kontrako operazioak,
AEBetako armadak Bagdaden, Falu-
jan eta bestetan erabili zezan palesti-
narren kontrako zanpaketan Tsahalek
Gazako eta Zisjordaniako karriketan
pilatutako esperientzia.

GEOPOLITIKAREN MUGAK gainditzen
omen ditu arabiarren eta israeldarren
arteko gatazka amaiezinak, hala ida-
tzi du Madrilgo El País egunkarian
nazioarteko aditu ari den M.A.Baste-
nier-ek. Mende batez luzatu da isti-
lua: 1897an Suitzako Basileko sionis-
moaren mundu biltzarrean hasi,
1917an juduei Israelen estatua eraiki-
tzeko eskubidea aitortzen zien Bal-
four deklarazioarekin segi, 1936an
palestinarrek britainiarren eta juduen
immigrazioaren kontra  egindako
lehen matxinadatik pasa... eta Israel-
go armada Gaza bere biztanle eta
guzti birrintzen ari den asteotako
erasoraino iritsiz.

II. Mundu Gerraren ondoren
“gerra hotzak” urte luzez iraun zue-
nez, logika hura nolabait baliatu
zuten palestinarrek eta oro har estatu
arabiarrek Sobiet Batasunaren geriz-
pean, eta gehiago Israelek Amerika-
ko Estatu Batuen eta Mendebaldeko
Europaren babes osoa edukiz. Hala
ere, gerra hotza aspaldi ahitu zen eta,
aldiz, israeldarren eta arabiarren arte-
koa ez da goxatu. Horregatik dio
Bastenierrek Israel-Palestina (edo
arabiarrak) gatazka bere baitako logi-
kak daukala sutan. Baina geopoliti-
kak ez ote du ezer esplikatzen?

Abenduaren 27an armada hebreo-
ak airetik eraso zuenetik, ehunka
analisiren hizpidea izan da gatazka,
eta horietako askotan munduko

Elkarlan honek badu ikurra:
Israelgo Negev basamortuan eraiki-
tako Baladia herria. Gazaren tankera
handiko herria eraiki dute militar
juduek, bere meskita, azoka, solairu
askotako etxe, karrika estu, errefu-
xiatu eremu eta guzti... soldaduek
ikas dezaten hiriko matxinoen kon-
trako gudua nola burutu.

Ipuina dirudi baina Baladia existi-
tzen da, berme osoko adituek eraku-
tsi dutenez. Armada amerikarrak
pagatu du eta aurrerantzean gainera-
ko militar aliatuen entrenamendura-
ko balioko du. “Jende gutxi jabetzen
dira Europan edo AEBetan Baladiak
Ekialde Hurbilean zer esan nahi
duen”, idatzi du Paul Rogersek.

Nazioarteko epaiketa eske
Urtarril honetan Estatu Batuen
babes osoarekin eta Europar Bata-
sunaren oniritziarekin, Israelgo
agintariek bururaino eraman nahi
dute “Berun Urtua” operazioa.
Honen helburuez ere asko idatzi
da, eta esan direnen artetik sinesga-
rritasun handia duten iritzik hauta-
tzekotan, Sara Roy judu amerika-
rren analisiak merezi du.

End Game in the Gaza War? ,
“Azken partida Gazako gerran?”
ipini du izenburu Royk. Aipatzen
ditu Israel bertako kazetariek aitor-
tutako helburuak eraso honetarako:
nagusiena, Gazan Hamasek daukan

Net Hurbil
PELLO ZUBIRIA

Blokeoz itoarazi ondoren Israelek Gazako herritarrak eraso
militarrez suntsitu dituenean, munduan gero eta jende

gehiagok galdetzen du ea israeldarrek zein bula daukaten
dena eta edozer libre izateko. Erantzukizun politikoak eta

penalak ordainaraztea eskatzen dute.

Komunikabideek Gazarako sarbidea
debekatuta daukaten arren, hango
argazkirik ez da falta, zein baino zein
ikaragarriago. Orriotarako hautatu dugunak
(Populist America gunetik hartua) ez du
erakusten odolik, tantarik ere, baina bai
txikizioa, eta dena galdurik duintasuna
atxiki duen emakumearen gogortasuna.
Israeldarrek ahalegin berezia egiten dute
beren militarren ekintzak zuritzeko, mundu
osoan baina bereziki aliatu nagusi duen
Estatu Batuetan. Hala ere, Gazaren
kontrako eraso honekin muga guztiak
gainditu dituztela dirudi. Nazio Batuetako
berriemale bereziak esan duenez, kronika
hau idazterako 1.000 palestinarren
heriotza eragin duen sarraskiaren
arduradunei erantzukizunak eskatu behar
zaizkie. Agian oraingoan lortuko du.

Israelgo agintariek
denei beldur ala

ezeri ez? 

tra apika historian lehenbizikoz egin
den gerran, babesik gabeko jendeen
kontra, gordetzeko txokorik ere ez
den leku batera gerra egitera Israel-
go armada bidali duten hiru politi-
kari israeldarrei epaiketa publikoa,
morala eta judiziala aplikatuko zaie.
(...) Ez dut hau pozik idazten, pena-
turik eta ahalke baizik. Horrela
jarraitzen badugu, baliteke egun
batean Hagan auzitegi berezi berria
antolatzea”.

Nazio Batuek Palestinarako dau-
katen giza eskubideen berri emaile
berezia Richard Falk da, judu ame-
rikarra eta aldi berean Israelen
estrategiarekiko oso krit ikoa.
Honela idatzi du: “Ez da ezagutu
okupazio egiturarik honek bezala
hamarkadatan iraun eta hain zan-
patzailea izan denik. Neurriagatik,
kalkulatua izateagatik, nazioarteko
lege humanitarioa hausteagatik,
herritarren osasunean eta bizietan
duen eraginagatik, horregatik guz-
tiagatik tipifikatu daiteke gizadia-
ren kontrako krimentzat. Okupa-
zioa Israelgo agintari militarrek eta
zibilek espreski nahitara egina da.
Horregatik dute erantzukizuna, eta
horretaz kontuak eskatu behar
zaizkie”.

Gaza odolusten ari den honetan,
Israelekiko boikot deiak eta nazioar-
teko epaiketa antolatzearen aldeko-
ak entzuten dira nonahi. Aurrekoe-
tan bezala saihestuko ote dituzte
agintariek, ala apartheideko Hegoa-
frikaren patua iritsi zaie? n

www.argia.com/nethurbil.php 

helbidean, gai honi buruzko informazio

gehiago eta Interneteko loturak.

Israelgo agintariek historian
zehar mila sarraski eragin dizkiete
palestinarrei, munduko beste herri
gehienen alderantziz haiek zigor-
tuezinezko sentitzen direlako.
Nazioarteko erakundeetan, NBE
barne, aliatuek bermatzen diete Tel
Aviveko buruzagiei erantzukizun
politikorik ez eskatzea. Are gutxia-
go erantzukizun penalik. Oraingo-
an berdin joango al dira kontuak?
Haserrea gero eta zabalduago bai-
tago.

Berrikitan Israelgo Haaretz egun-
karian kezkatuta idatzi du Gideon
Levy-k Holandako Hagatik. “Mun-
duak Israeli barkatzeko daukan
eskuzabaltasun gehiegizkoa oraingo-
an hautsi liteke”, idatzi du. “Hesiz
inguratutako eremu estu baten kon-

legitimitatea hondatzea, azpiegitu-
rak suntsitu eta bizimodua ezinez-
ko bihurturik kaosa eragitea eta
Hamas agintzeko ahalmenik gabe
uztea. Horrekin batera, Iranen era-
gina ahultzea, aldi berean Hezbolah
eta Iran xaxatuz, hauek erreakzio-
natuz gero kontraerasorako aitzakia
edukitzeko.

Gazako sarraskiak kalkulu mili-
tarrez eta geopolitikoez gain, badi-
tu osagai ugari, mamian nagusi den
herritar palestinarren era guztieta-
ko eskubide politikoen zanpaketa
ahaztu gabe. Palestinako gatazkan
behin eta berriro mahairatzen dira
legedi internazionalaren urraketak
giza eskubideen arloan eta horiek
nazioarteko justiziak zigortzeko
beharra... eta inoiz zigortu ezina.

49⊳2009KO URTARRILAREN 25A



ederatzi urterekin herritik hirira
bizitzera joan nintzenean, espazio
gehiegi okupatzen nuela sentitzen
hasi nintzen.

Herrian nahi beste espazio nuen,
nahi bezala mugitzeko. Etxea handia
zen, larreak eta zelaiak eskura ziren, sal-
toka eta korrika ibiltzeko, malda eta
aldapetan gora eta behera abiatuta.
Herriko kale ia araugabeetan auto gutxi
ibiltzen ziren. Eskolan, hamar bat ikas-
leendako toki nahikoa zegoen, ikasgela
bakarrean.

Iruñean, pisua askoz txikiagoa zen,
eta kaleetan kontu handiz ibili behar
izaten genuen trafikoarekin. Ikastetxe-
ko ikasgeletan berrogeina neskak ikas-
ten genuen, eta patiora edo gimnasiora
joateko, ler roka eta isi l ik mugitzen
ginen, zigorraren mehatxupean.

Han espazio gehiegi
okupatzen nuela sentitzen
hasi nintzen, eta sentipen
horrek sorbaldak uzkur-
tzera behartzen ninduen.
Orain, batzuetan, estresak
hartuta nagoenean, sor-
baldak uzkurtuta harrapa-
tzen dut nire burua.

Iruñeko kaleak zapal-
tzean konprenitu nuen
her riko eskolan uler tu
gabe ikasitako trafiko sei-
naleen misterioa: semafo-
roen eta zebrabideen fun-
tzionamendua.

Iragan udazkenean,
Felix Ortega pintore iruin-
darraren Corazón de Tokio izeneko erakus-
ketara joan nintzen. Ortegak zebrabideak
margotzen ditu. Hobe esanda, Ortegak
ikusleoi oinezkoen pasabideak gogora
dakarzkigun ezinezko zebrabideak mar-
gotzen ditu. Pintoreak hiria hartu du
gogoetarako gai. Hiria, eta hiritar-herrita-
rrak. Hiria aldi berean publikoa eta priba-
tua den eremutzat hartuta, eta hiritarrak,
gu, hiriak hiri izateko ezinbestekoa duen
osagai gisara.

Ziudadelako erakusketan, Felix Orte-
gak benetako pasabidea margotu zuen
koadroen arteko korridorean, erakuske-

taren erdi-erdian. Ikusle gutxi ausartu
zen hura zapaltzen. Jendea ertzetatik
abiatzen zen margoak ikustera, apalki.

Iruñean, Ortegak erakusketa egin
zuen garai bertsuan, bi agure hil ziren,
bi emakume, zebrabide banatan auto
banak harrapatuta. Zebrabideak bene-
tan al dira oinezkoen pasabideak?

Iruñean –eta Bilbon ere bai, ikusi
berri baitut–, semaforoak saski-baloiko
partida desorekatuak dira: 87 eta 23
markatzen dute bide printzipaletan, 87
segundo, autoendako, 23, oinezkoen
alde. Oinezkook multzo handitan ego-
ten gara, gure hogei segundoen zain, eta
elkarri bultzaka aritzen gara batzuetan,
argi berdearen kontrako lasterketa
zoroa irabazteko.

Herri txikienetan ere, auto ugari ibil-
tzen da orain, herritarrek autoa behar

baitute, lanera abiatzeko,
seme-alabak garraiatzeko,
erosketak etxeratzeko. Nire
txikitako herrian, Zilbetin,
magnesita-har robi bat
zabaltzeko asmotan dabil-
tza. Herrikoei, har robia
irekitzen utziz gero, errepi-
de ber ri  on bat agindu
diete. Eta hainbat lanpos-
tu. Herri txikiek zebrabi-
deak eta semaforoak baino
ez dute behar, hiri bilaka-
tzeko.

Iruñean, eta berdin gai-
nerako herri eta hirietan,
ezinezko manikiek begira-
tzen digute hala kaleetako

erakusleihoetatik nola etxeetako telebis-
ta-pantailetatik. Manikien neurriak eta
tamainak ezinezkoak dira, oro har irrea-
lak, baina oso egokiak, hirietako espa-
zio gero eta estugarriagoetarako. Herri-
tar rok gure espazioak bestek
–agintariek?– zedarritzea txintik esan
gabe onartzen ikasi dugu, baita gure
gorpuzkerak besteren –noren?– intere-
sen arabera moldatzen ere.

Nolako herriak, halako agintariak
omen. Nolako agintariak, halako espa-
zioak... Nolako espazioak, halako gor-
putzak? n

Iruñean, Felix Ortegak erakusketa 

egin zuen garai bertsuan, bi agure hil ziren, 

bi emakume, zebrabide banatan auto banak 

harrapatuta. Zebrabideak benetan al dira 

oinezkoen pasabideak?

»

-  A Z K E N A  --  A Z K E N A  -

Inma Errea

50 u 2009KO URTARRILAREN 25A


